
ХОТИН-КИЗЛЙР КУНИ
УЗБЕКИСТОН ХОТИН-ҚИЗЛАРИГА 

БАЙРАМ ТАБРИГИ
ЛЛуҳтарама онахонлар!
Азиз опа-сингиллар!
Мунис ва лобар қизларимиз!
Барчангизни зеболик ва нафосат айёми 

— 8 март байрами билан чин қалбимдан 
самимий муборакбод этаман.

Бу гўзал айёмнинг илк баҳор кунларида 
байрам қилиниши бежиз эмас. Чунки ба- 
\ор ва аёл тушунчаларини бир-биридан 
айри ҳолда тасаввур этиб бўлмайди. Бу 
икки сўз замирида ҳаёт абадийлигига 
ишонч, меҳр-муҳаббат, покиза орзу-умид- 
лар мужассам. Аёл зоти Оллоҳ Таоло 
яратган табиатнинг энг буюк мўъжизаси, 
деган фикрда теран маъно бор.

Авваламбор, аёл — ўзининг бетакрор- 
лиги билан мўъжиза.

Аёл ўзининг гўзаллиги билан мўъжиза.
Аёл нафақат оилада, балки бутун жами- 

ят ҳаётида меҳр-муҳаббат, оқибат, аҳил- 
лик муҳитини қарор топтириши билан 
мўъжиза,

Аёл зотининг ҳаётни давом эттиришдек 
қудоати, оналик синоатининг ўзи улуғ бир 
мўъжиза эмасми?

Оқ сути билан янги-янги авлодлар қал- 
бига ўз юртига меҳр ва садоқат, ҳалоллик 
ва фидойилик фазилатларини сингдира 
олиши аёл буюклигининг яна бир ифода- 
си эмасми?

Мухтасар қилиб айтганда, аёл инсонни 
инсон. оилани оила қиладиган, ҳаётни 
гўзаллик ва меҳрибонлик билан нурафшон 
этадиган мўътабар зотдир.

Аждодларимизнинг аёлларга нечоғли 
ҳурмат ва меҳр билан иззат-икром кўрсат- 
гани барчамизга яхши маълум.

Ота-боболаримиздан мерос бўлиб қол- 
ган бу эзгу фазилатлар миллатимизнинг 
қон-қонида яшаб келмокда.

Бу бизнинг ана шу азалий қадриятларга 
содиқ бўлиб амалга ошираётган бугунги 
хайрли ишларимизда намоён бўлмоеда.

Шу нуқтаи назардан қараганда, аёллар 
иили муносабати билан белгиланган тад- 
б и р лар и м и з б ир  ёки бир неча йил билан 
чекланмайди, албатта. Уларни изчил да- 
вом эттириш. бу борадаги орзу-умидлари- 
мизни рўёбга чиқариш барчамиз учун ҳам 
қарз, ҳам фарз.

Биз буюк келажагимизни яратиш, ҳаёти- 
мизни фаровон ва ёруғ қилиш мақсадида

қандай ташаббус бошламайлик, бу эзгу ин- 
тилишларимизда аввало муҳтарам аёлла- 
римизга таянамиз.

Инсон манфаатлари йили деймизми, 
оила йили деймизми, соғлом авлод йили 
деймизми, бу борадаги дастур ва режала- 
римизнинг рўёбга чиқиши биринчи галда 
аёлларимизга, уларнинг ақл-заковати, жа- 
сорати ва фидойилигига боғлиқ.

Бир сўз билан айтганда, кейинги йил- 
ларда аёлларимизнинг фаоллиги, жамият 
ҳаётида ўз ўрнини топаётгани, Оллоҳ Та- 
оло уларга ато этган барча фазилатларни 
тўла намоён қилаётгани “Аёл дунё беши- 
гини тебратади", деган ҳикматнинг тасдиғи 
эмасми?

Энг муҳими, мен ватандошларимга, хал- 
қимизга яна бир бор шуни айтмоқчиман; 
биз ўзимиз танлаган эркин ва фаровон ҳаёт 
қуриш, кўзлаган мақсад-муддаоларимизга 
етиш, халқимизнинг руҳини уйғотиш йўлида 
эзгу қадриятларимизни таянч деб билиб, 
улардан ҳамиша маънавий куч-қудрат ола- 
миз.

Бу қадриятлар замиридаги аёлга ҳур- 
мат, аёлга эҳтиром туйғулари жамиятимиз 
маданий савиясини, унинг маънавиятини 
янги босқичга кўтаришга, инсоний фази- 
латларимизни янада юксалтиришга хизмат 
қилади, деб ишонаман.

Биз бу олижаноб йўлдан ҳеч қачон 
қайтмаймиз.

Муҳтарама оналар, қадрли опа-сингил- 
лар!

Дилбар қизларим!
Сизларни яна бир бор у̂ ||уғ айём — 

Халқаро хотин-қизлар байрами билан чин 
юракдан муборакбод этаман.

Ҳаётимизни маъно-мазмун билан тўлди- 
риб, умр йўлларимизни мунаввар этиб 
келаётган Сиз — азизларга ҳар қанча та- 
шаккур айтсак, ҳар қанча таъзим қилсак 
арзийди.

Толеингиз баланд, умрингиз узоқ, ризқ- 
насибангиз доимо бутун бўлсин.

Халқимиз, Ватанимиз, фарзандларимиз 
бахтига ҳамиша омон бўлинг!

Ислом КАРИМОВ, 
Ўзбекистон Республикаси 

Президенти.

ШЛАРГА ШАРКОНА ЭШЮЛЛ Й Э‘303 
' БИЗ УЧУН ИБРАТАЙ МвРОСДИР.

БАҲ0Р КЕААР ЕаЗШ ЕУРВҚААБ
Эътибор берган бўлсангиз, 

баҳор бошланиши билан ҳаво 
илиб, табиат ҳам аёллари- 
мизни қутлаб, бошида пар- 
вона бўлаётгандек. Ш у кунга 
қадар о см он  бирон марта 
“қовоғини" солмади. Айниқ- 
са, куни кеча Қибрай тума- 
нидаги Дўрмон жамоа хўжа- 
лигига йиғилган Тошкент ви- 
лоятининг ҳар жабҳада ибрат- 
ли  аёлларини кўриб, қуёш  
яна ҳам нурланиб кетди, де- 
сак лоф бўлмас. Ш у куни ял- 
ял товланиб турган аёллари- 
мизни ҳар йилгидан бу йил 

' ҳам баҳор сўроқлзб келг^Ш- 
га яна бир карра ишонч ҳосил  
қиласан киши.

Байрам тантанасида сўзга 
чиққан Тошкент вилояти 
ҳокими, Ўзбекистон Респуб- 
ликаси Олий Мажлиси депу- 
тати У .М .М ирзақулов  бугун  
ҳаётимизнинг фаровон бўли- 
ш ида, м уст ақиллигим изни  
янада муст аҳкамланиш ида  
аёлларимиз йигитлардан кам 
тер тўкмаётганларини чуқур

эҳтиром билан гапирди. Чин- 
дан ҳам уйимиздаги оддий  
дастурхон тузашдан тортиб, 
давлат, жамият аҳамиятига 
молик бўлган масалаларни  
ҳал қилишгача аёллар фаол 
иштирок этмокда.

Ўзбекистон халқ ёзувчиси  
Ўткир Ҳошимов аёллар илҳом 
манбаи эканлигини, энг буюк 
ижодкор -  оналигини тўлқин- 
ланиб гапирди. Юртимизда 
Зулфия номли давлат муко- 
фоти таъсис этилгани, шу 
юксак мукофотга муносиб ёш 
иж одкорларим из кўплигини  
мамнуният билан қайд этди.

Тантанада бир гуруҳ пеш- 
қадам аёлларга Тошкент ви- 
лояти ҳокимлиги ва вилоят 
хотин-қизлар қўмитасининг 
Ф ахрий ёрлиқлари , байрам  
совгалари топширилди. Худ- 
ди шундай вилоятимиз туман 
ва шаҳарларида яшовчи, Зул- 
фия номли давлат мукофоти- 
га тавсия этилган 5 нафар 
қизлар ҳам фахрий ёрлиқпар- 
га сазовор бўлдипар. Ўрта-

чирчиқ туманидаги 14-мак- 
табнинг 10-синф ўқув ч и си  
Р уҳсор а  Тўлабоеванинг бу  
мукофотга ло й и қ  кўрилга-  
ни барчани би рд ек  қувон- 
тирди.

“Аёлларимизга эътибор -  
бу келаж акка эътибордир. 
Келажакни улуғлаш эса  Ва- 
танни эъзозлашдир”. Байрам 
даст урхони атрофида бир  
пиёла чой устида давом эт- 
ган дилкаш гурунгда бундай 
сўзлар кўп марта тилга олин- 
ди .

Шодиёналарда Ўзбекистон 
Республикаси Олий Мажлиси 
қўмитаси раиси Ш.Салимова, 
вилоят ҳоким и ўрин босари  
А .Р а ҳ и м б е р д и е в , вилоят  
ҳокими муовини, хотин-қиз- 
лар қўмитаси раиси С.Хўжае- 
ва, Қибрай тумани ҳокими  
М.Кўччиевлар иштирок этиш- 
ди .

СУРАТЛАРДА: таитаиадаи 
лавҳалар.

Д . АҲМЕДОВ олган 
суратлар.

НАФОСАТ БАИРАМИГА 
БАҒИШЛАНДИ

Мустақил Ўзбекист онимизнинг ижтимоий-сиё- 
сий, иқтисодий ва маданий ҳамда маънавий соҳа- 
ларида рўй бераётган оламшумул тарихий ўзга- 
риш ларда жотин-қизларимизнинг м уносиб ҳисса-  
си  бор. Биз жонажон диёримизнинг равнақи йўли- 
да  ж онбозлик кўрсатаётган ишчи ва шифокор, 
муаллима ва тадбиркор, муҳандис ва олима каби 
эл-юрт ҳурматига сазовор бўлган турли касб соҳи- 
балари бўлмиш аёлларимиз, мушфиқ ва мунис 
оналаримиз билан ҳақли равиш да фахрланамиз, 
уларни ҳамиша эъзозлайм из.

Бу йилги халқаро хотин- 
қизлар байрами — 8 Март 
ажойиб ва унутилмас дам- 
ларда — Президентимиз 
томонидан 2000 йил мам- 
лакатимизда “Соғлом авлод 
йили" деб эълон қилинган 
ва шу муносабат билан 
қабул қилинган “Соғлом 
авлод" давлат дастури из- 
чил амалга оширилаётган 
даврда байрам қилинаётга- 
ни ўзига хос рамзий маъно 
касб этмокда.

Пойтахтимиздаги муҳта- 
шам “Туркистон” саройида
7 март куни зеболик ва 
эзгулик, меҳр-муҳаббат ва 
гўзаллик рамзи байрами —
8 Мартга бағишланган тан- 
танали йиғилишда ана шу- 
лар ҳақида сўз юритилди. 
Шу куни бу ерга мамлака- 
тимиз хотин-қизлари, жамо- 
ат ташкилотлари вакиллари, 
меҳмонлар ташриф буюрди.

Йиғилишни Тошкент ша- 
ҳар ҳокими К. Тўлаганов 
очди.

Мамлакатимиз раҳбари 
Ислом Каримовнинг Ўзбе- 
кистон хотин-қизларига 
йўллаган байрам табриги- 
ни Президентнинг давлат 
маслаҳатчиси X. Султонов 
ўқиб эшиттирди.

Бош вазир ўринбосари, 
Республика хотин-қизлар 
қўмитаси раиси Д. Ғуло- 
мова мамлакатимиз аёлла- 
рининг мустақил Ватанимиз 
равнақи йўлидаги фаолия- 
ти тўғрисида гапириб, улар- 
ни қутлуғ байрам билан са- 
мимий табриклади.

Ўзбекистон Республика- 
си Президентининг “Зул- 
фия номидаги давлат муко- 
фотини таъсис этиш бўйича 
таклифларни қўллаб-қувват- 
лаш тўғрисида"ги фармо- 
нига биноан Республика 
хотин-қизлар қўмитаси 
қошидаги Зулфия номида-

ги давлат мукофоти комис- 
сиясининг тавсиясига кўра, 
аъло ҳулқи, зукколиги, до- 
нолиги, ташаббускорлиги 
билан ноёб истеъдодини 
намоён этаётган ҳамда ада- 
биёт, маданият, санъат, фан 
ва таълим соҳаларидаги 
алоҳида ютуқларга эриша- 
ётган бир гуруҳ иқтидорли 
қизлар ҳукумат қарори би- 
лан Зулфия номидаги дав- 
лат мукофоти билан тақ- 
дирланди. Йиғилишда ана 
шу мукофотлар такдирлан- 
ган қизларга тантанапи ра- 
вишда топширилди.

Йиғилишда сўзга чиққан 
2-Тошкент Давлат Тиббиёт 
инситутининг бўлим муди- 
раси, биринчи даражали 
“Соғлом авлод учун" орде- 
ни нишондори Д. Глиняно- 
ва, Ўзбекистон Қаҳрамони, 
халқ шоири Э . Воҳидов, 
Бош вазир ўринбосари Ҳ. 
Кароматов давлатимиз раҳ- 
барининг ташаббуси билан 
тарихий қадриятларимиз, 
миллий анъаналаримиз 
тикланаётган, жаҳонда мус- 
тақил Ватанимизнинг обрў- 
эътибори ошиб бораётган 
ҳозирги вақтда аёлларни 
эъзозлаш, меҳнатининг қад- 
рига етиш, хотин-қизлар- 
нинг жамият ҳаётидаги фаол 
иштирокини таъминлаш 
барчамиз учун муқаддас 
бурч эканини таъкидлади.

Йиғилишда Олий Мажлис 
райси 3 . Халилов, Бош ва- 
зир Ў. Султонов, Бош ва- 
зирнинг биринчи ўринбоса- 
ри Б. Ҳамидов, Президент- 
нинг давлат маслаҳатчила- 
ри, Олий Мажлис раисининг 
ўринбосарлари, Бош вазир 
ўринбосарлари қатнашди.

Тантаналар катта байрам 
концерти билан якунланди.

Г . Б О ТИ Р Б ЕК О В , 
ЎзА м у х б и р и .

2000 йилнинг 4-март куни Бўка тумани ҳоким- 
лигининг мажлислар залида вилоят фаоллари- 
нинг йиғилиш и бўлиб ўтди. Унда Ўзбекистон  
Республикаси Президенти Ислом Каримовнинг 
“Соғлом авлод” давлат дастурини бажаришга 
д о и р  ишларни мувофиқлаштириш ва назорат 
қилиш республика ком иссиясининг мажлисида 
сўзлаган нутқидан келиб чиқадиган асосий йўна- 
лишлар ва вазифалар ҳамда вилоят халқ таьли- 
ми ва соғлиқни сақлаш тизимида ислоҳотларни 
чуқурлаштириш, йўл қўйилаётган камчиликлар- 
ни бартараф этиш тўғрисидаги масалалар му- 
ҳокама этилди.

Фаоллар йиғилишда ви- 
лоят ҳокимлиги бўлим ва 
бошқармалари бошлиқлари, 
шаҳар, туман ҳокимлари, 
уларнинг ўринбосарлари, 
вилоят, шаҳар, туман соғ- 
лиқни сақлаш, таълим тизи- 
ми раҳбарлари, хотин-қиз- 
лар қўмиталари раислари, 
“Нуроний”, “Соғлом авлод 
учун”, “Камолот”, “Маҳалла”, 
“Наврўз" каби республика 
жамғармаларининг вилоят, 
шаҳар, туман бўлимлари 
раҳбарлари ва бошқа жамо- 
ат ташкилотлари вакиллари 
иштирок этдилар.

Йиғилишни Тошкент ви- 
лояти ҳокими Уммат Мирза- 
қулов бошқарди.

СОҒЛОМ АВЛОД — ТАЪ- 
ЛИМ -  СОҒЛИҚНИ САҚ- 
ЛАШ. Аслида мана шу зан- 
жир бугун Президентимиз 
ташаббуси билан олға су- 
рилган мамлакат келажаги- 
га пойдевор қўювчи соғлом 
авлодни тарбиялашга, юксак 
умуминсоний қадриятларга 
асосланган, ҳаётий ўрнига 
эга бўлган, маънавий пок, 
аҳлоқан етук, интеллектуал 
ривожланган, юқори билим- 
ли, жисмонан бақувват шах- 
сни тар б иялаш , соғлом 
оилани шакллантириш ва 
оилада юксак маънавий- 
аҳлоқий муҳитни ривожлан- 
тиришнинг ўзагидир. Шу

нуқтаи назардан бу икки ма- 
саланинг муҳокама этилиши, 
муҳокама этилганда ҳам шун- 
дайгина, рўйхатдан ўтиш учун 
эмас, ишчанлик, талабчанлик 
билан қатъий вазиф алар , 
йўналишлар ва дастурларни 
ишлаб чиқиб, уларнинг иж- 
росини таъминлаш руҳида

ят ҳокими мазкур масалалар 
юзасидан ўз фикр-мулоҳаза- 
ларини баён этар экан, бир 
нарсани алоҳида таъкидлади. 
“Биз бугун вилоятда, шаҳар 
ва туманларимизда ушбу ма- 
салаларни ҳал этиш тўғриси- 
да гаплашар эканмиз, фақат 
етиш м овчилик тўғр и си д а  
эмас, балки, бор имконият- 
лардан қандай фойдаланиш 
ҳақида кўпроқ фикрлашсак, 
мақсадга мувофиқ бўлур эди”.

Дарҳақиқат, соғлом авлод- 
ни вояга етказиш, халқ таъ- 
лими ва соғлиқни сақлаш 
тизимида ислоҳотларни чу- 
қурлаш тириш  ўз-ўзи д ан  
бўлиб қоладиган ишлар эмас, 
аксинча, уни амалга ошириш, 
бажариш учун аввало ҳар би- 
римизда ватанпарварлик, юрт-

( Вилоят фаоллари йиғилиши )
ўтганлиги диққатга сазовор- 
дир.

Ана шунинг учун ҳам шу 
куни вилоят фаоллари йиғи- 
лиши қатнашчиларига Прези- 
дентимиз Ислом Каримовнинг 
24 февраль куни Оқсарой 
қароргоҳида “Соғлом авлод” 
давлат дастурини бажаришга 
доир ишларни мувофиқлаш- 
тириш ва назорат қилиш рес- 
публика комиссиясининг маж- 
лисида сўзлаган нутқи ҳамда 
ушбу мажлиснинг тўлиқ ви- 
деоёзуви яна бир бор намой- 
иш этилди. Бу хэм бежиз эмас 
эди. Чунки соғлом авлодни 
тарбиялаш, миллат эртасини 
вояга етказиш шунчалик кат- 
та, муҳим ҳамда кенг қамров- 
ли вазифаки, уларни бажа- 
риш учун П резидентимиз 
сўзлари, мажлис баёнини қай- 
та-қайта кўриш фақат фойда 
келтиради.

Мажлисни бошкэрган вило-

парварлик ҳи сси  устун  
бўлмоси керйк. Ўзимиз бу- 
нинг туб мазмун-моҳиятини 
тушуниб олмоғимиз зарур.

Айтиш мумкинки, фаоллар 
йиғилиши шу нуқтаи назар- 
дан, мазкур масалалар ва 
мажлисда кўрсатиб ўтилган 
камчиликлар, нуқсонлар, му- 
аммоларни бартараф этиш 
борасида ўзига хос туртки 
бўлди. Мажлисда ўн бешдан 
ортиқ иштирокчи сўзга чиқ- 
ди, ўз таклифларини баён 
этди. Ёш оилалар билан иш- 
лаш кўламини кенгайтириш, 
ҳар бир ҳудудда болалар са- 
ломатлигини тиббий кўриқцан 
ўтказиш ва назорат қилиш, 
туғруқ ёшидаги оналар билан 
ишлаш, мактабларда “қизлар 
клуби” билан биргаликда “бо- 
лалар клуби”, “ота-оналар 
клублари"ни ташкил этиш 
орқали бу масалага эътибор- 
ни кучайтириш, жойларда бо-

лалар соғломлаштириш му- 
ассасалари ҳамда боғчалар 
ишини мувофиқлаштириш 
сингари кўплаб масалалар 
юзасидан таклифлар билди- 
рилдики, мана шунинг ўзиёқ 
соғлом авлод йили, “Соғлом 
авлод" дастури ҳеч кимни 
бефарқ қолдирмаганлигини 
кўрсатади.

Албатта, бир мажлис ёки 
фаоллар йиғилиши орқали 
қўйилган м асалал ар н и , 
кўрсатиб ўтилган камчилик 
ва нуқсонларни ечиш, бар- 
тараф этиш мумкин эмас. 
Шунинг учун ҳам, бу борада 
изчиллик билан иш олиб 
бориш кераклиги таъкидлан- 
ди. Йиғилишда вилоят халқ 
таълими ва соғлиқни сақлаш 
тизимига тааллуқли айрим 
дали ллар  келтирилдики , 
улар устида ҳам жиддий иш- 
лашимиз зарур.

Ф ао л л ар  йиғилиш ида 
Ўзбекистон Республикаси 
Вазирлар Маҳкамасининг 
“Соғлом авлод” давлат дас- 
тури тўғрисида”ги қарори 
ижросини таъминлаш, халқ 
таълими, соғлиқни сақлаш 
тизимидаги ислоҳотларни 
чуқурлаштириш, бу сохалар- 
га бўлган эътиборни кучай- 
тириш  ю засидан м ахсус 
қарор, дастур ва тадбирлар 
қабул қилинди. Вилоят дас- 
турини бажаришга доир 
ишларни мувофиқлаштириш 
ва назорат қилиш комисси- 
ясининг таркиби тасдиқлан- 
ди.

Шундай қилиб, вилояти- 
мизда жуда катта ҳаракат 
йўлида дастлабки қадамлар 
ташланди. Мазкур дастурда 
ҳар бир соха, тармоқ, ҳоким- 
лик ва муассасаларга аниқ 
вазифалар қўйилди. Эндиги 
вазифа ана шу ишларнинг 
ижросини таъминлаш дан 
иборатдир.

Яқинлашиб келаётган 
Наврўз байрамининг 
ижтимоий-сиёсий ҳаёти- 
миздаги ўрни алоҳида. 
Унинг хусусиятларидан 
бири бу айём бизни 
янги-янги таш аббуслар- 
га чорлайди.

Вилоятимиз меҳнат- 
кашлари ҳам 2000 йил 
Наврўз байрамини

Л МАРТ -  НАВРУЗ ШАНБАЛИГИ
муносиб кутиб олиш , 
жойларда ободонлаш ти- 
риш , кўкалам зорлаш ти- 
риш , бунёдкорлик ишла- 
рига эътиборни янада 
кучайтириш  м ақсадида, 
шу йилнинг 11 март 
куни вилоят ҳудудида 
ум ум халқ ҳаш арини

ўтказиш  таш аббуси  
билан чиқдилар.

Шуниси эътиборга 
лойиқки, ҳашардан туш- 
ган маблағнинг асосий 
қисми жойлардаги ижти- 
моий муаммоларни ҳал 
этиш , кам таъминланган 
оилалар, ногирон ва

қаровчисиз қарияларни 
моддий жиҳатдан 
қўллаб-кувватлаш синга- 
ри хайрли ишларга 
сарф ланади .

Ўйлаймизки, 11 март 
куни ўтказилиши режа- 
лаш тирилган Наврўз 
ҳашаридан ҳеч ким 
четда қолмайди.

Ўз м ух б и р и м и з .

АЁЛ БОР, БАРҲАЁТ 
ОДАМЗОТ НАСЛИ

Аёл эъзоз учун яралган зотдир,
Аёлга эҳтиром ярашар асли,
Бир оғиз ширин сўз унга нажотдир,
Аёл бор, барҳаёт одамзот насли.

Аёл - бағрингдаги бахтинг бекаси, 
Дунёга табассум берган ҳам аёл. 
Жаннат ифоридир аёл нафаси, 
Термилиб дардингни терган ҳам аёл. 

Дунё ҳофизларин шоҳ қўшиқлари,
Она алласининг увоғича йўқ.
Баҳор дасталаган минг турфа ғунча,
Бир гўзал санамнинг дудоғича йўқ.

Йигитлар тиз чўккан гулдай остона, 
Кулгуси қўнғироқ қизлар пойидир.
Аёл бор эр зоти яшар мастона, 
Наинки мастона, гоҳ савдойидир. 

Аёлни ожиза деяверманг кўп,
Аёлсиз эркак ҳам, дунё ҳам ожиз. 
Покланмоқ бўлганлар, келингиз тўп-тўп, 
Онангиз пойига чўкаверинг тиз.

М аҳм уд ТОИ РОВ.

МУКОФОТ МУБОРАК!
БАҲОР ва гўзаллик байрами арафасида Ўзбекистон 

Республикаси Вазирлар Маҳкамасининг қарори билан 
Зулфия номидаги Давлат мукофоти билан такдирланган- 
лар орасида вилоятимиздаги Ўртачирчиқ туманининг 14- 
мактаби 10-синф ўқувчиси Рухсора Тўлабоева ҳам бор.

Таҳририятимиз жамоаси Рухсорани бу юксак мукофот 
билан чин дилдан табриклайди.

ҳаети
ҲУҚУҚ

БИЛИМДОНЛАРИГА
СОВҒАЛАР

ЯНГИЙЎЛ шаҳри мактаб 
ўқувчиларининг “Сиз 
қонунни биласизми?" мав- 
зуидаги кўрик-танлови 
бўлиб ўтди. Унда ҳуқуқий 
билимни яхши эгаллаган 
ёшлар ўзаро беллашдилар. 
Кўрикка пухта тайёргарлик 
кўрган 16-ўрта мактаб ўқув- 
чилари биринчи ўринни

олиб, вилоят кўрик-танло- 
вида иштирок этиш 
ҳуқуқини қўлга киритиш- 
ди. 4-ўрта мактаб иккин- 
чи, академик лицей толиб- 
лари эса, учинчи ўринга 
сазовор бўлишди. Ғолиб 
гуруҳлар қимматбаҳо сов- 
ғалар билан тақдирлаиди- 
лар.

Е Т И М Л А Р  К Ў Н Г Л И  
О Л И Н Д И

О ҚҚЎРҒО Н тумани 
марказидаги “Лаззат” ка- 
фесида 100 нафар етим 
болалар учун дастурхон 
ё зи л д и . Уш бу хайрли 
тадбирнинг ташаббуско- 
ри ва ҳомийлари бўлган 
ташкилотлар дастурхонга

тансиқ таомлар тортиш -^  
дан ташқари ҳар бир бо- 
лага  алоҳида совғалар  
улашди. Туман маданият 
уйининг бадиий ҳаваскор- 
лари эса, махсус концерт 
дастурини намойиш этди- 
лар.

Б О Ғ И С У Р Х  У Ч У Н  я н г и  
Б О З О Р

Ангрендаги Боғисурх 
қўрғони яқинида янги бо- 
зор барпо этилди. Унда 
хўжалик-рўзғор анжомла- 
ри, турли уй' жиҳозлари, 
автомобиллар ва фуқаро- 
лар фойдаланаётган му- 
раккаб техника буюмлари

учун эҳти ёт қисм лар , 
қурилиш ашёлари ва бош- 
қа саноат моллари савдо- 
си олиб борилмокда. Бу 
эса, атрофдаги маҳалла- 
ларда истиқомат қилаёт- 
ган оилалар учун анча 
қулайлик яратди.

ТАРИХИЙ манбалаолан

ижол килгэн мутаФаккир- 
лар. комусий алломалао

ибн Исмоил ал-Бухооий. 
Абу Исо ат-Теомизий. Наж- 

Умао ибн

НасаФи. Али ибн Абу Бако 
ал-Фаоғоний. ао-Риштоний. 
Б у о х о н и л л и н  Маоғиноний.

мусулмон 'ҳукукининг би-

салмокли хисса кушганлао. 
Ана шу нуктаи назаолан 
олганпа. хуо Ўзбекистон

4 Аждодларимиз асос солган 
4 Миллий анъаналаримизга таянади 
4 Демократик тамойилларга мувофиқ 
4 Одиллик ва яна одиллик

Д авлат ҳокимиятининг таш кил  
этилиши ва фаолият тартиби ва- 
колатларни тақсим лаш  тамой- 
или асосида ам алга ош ирила - 1  

д и . Қ о н ун  ч и қ а р у в ч и , иж ро I 
этувчи ва суд ҳокимияти дав-1 
латнинг учта асосий таянчидир. I

лан жуш ктим замонлар- 
га бооиб такалувчи. Ўзига

кукукий. т л а н.и й . бойпт

Янги Конституциямиз 
қабул қилиниши билан мам- 
лакатимизда аждодларнинг 
бой меросидан фойдалан- 
ган ҳолда, ҳуқуқий давлат- 
нинг тамал тоши қўйилди. 
Унда биринчи маротаба 
ҳокимият қонун чиқарувчи, 
ижро этувчи ва суд ҳокими- 
ятидан иборат бўлиши қайд 
зтилди. Юртбошимиз бу 
масала хусусида тўхталиб: 
“Давлат ҳокимиятининг таш- 
кил зтилиши ва фаолият 
тартиби ваколатларни тақ- 
симлаш тамойили асосида 
амалга оширилади. Қонун 
чиқарувчи, ижро этувчи ва 
суд ҳокимияти давлатнинг 
учта асосий таянчидир” , 
деган эдилар.

Дарҳақиқат, шу тарзда, 
миллий ва тарихий анъана- 
ларимиздан келиб чиққан 
ҳолда, бошқарувнинг янги 
институти, шу жумладан 
мустақил суд ҳокимияти 
шаклланди.

Ҳуқуқий давлатга ўтиш 
йўлида давлат тузилишида 
янги тизим — ҳуқуқ тармоқ- 
лари ўртасидаги муносабат- 
ни уйғунлаштиришни таъ- 
минловчи конституциявий 
суд ҳам юзага келди. Де- 
мократик давлат учун бу 
улкан воқеа эди, албатта. 
Бош Қомусимизнинг 106- 
116-моддаларида суд ҳоки- 
миятининг асослари аниқ 
белгиланиб, унинг ва судь- 
яларнинг мустақиллиги, фа- 
қат қоиунга бўйсунишлари 
кафолатланди.

Маълумки, собиқ итти- 
фоқ даврида судьялар  
аҳоли, вилоят советлари 
томонидан сайланарди. Бу 
ҳолатда улар га  сиёсий  
партиялар ва бошқа таш- 
килотлар кўпинча ўз ҳукм- 
ларини ўтказиш га инти- 
лардилар. Одил судловни 
амалга ошириш учун ку- 
рашган, қатъиятли, виж- 
донли ва ноқонуний ара- 
лашувларга ён бермайди- 
ган судьяларнинг номзо- 
ди навбатдаги  ваколат 
муддатига қўйилмас эди. 
Шундан кўриниб турибди- 
ки, судьялар амалда тобе 
бўлиб, бу уларнинг фуқа- 
ролар ҳуқуқларини ҳимоя 
қилиш борасидаги фаоли- 
ятларига салбий таьсир 
кўрсатиб келган.

Эндиликда Қомусимизда 
акс этганидек, вилоят, ту- 
ман ва шаҳар судлари, су- 
дьяларининг Президент то-

монидан тайинланиш тартиби 
жаҳон тажрибасига мос ва 
мантиқан асослидир. Бу усул 
уларнинг маҳаллий давлат 
ҳокимияти органлари, шу 
билан бирга ижро этувчи ва 
қонун чиқарувчи ҳокимият- 
ларнинг юқори идоралари 
тазйиқидан ҳоли бўлишини 
амалда таъминлайди.

Республика Олий суди су- 
дьяларининг давлат раҳбари- 
нинг такдимномасига асосан 
Олий Мажлис томонидан сай- 
ланиши ҳам демократик та- 
мойилларга тўла 
мувофиқ келади. Бу 
эса мазкур судлар 
судьялари ваколат- 
ларига янада юқо- 
рироқ мавқе бера- 
ди.

Суд ислоҳотида- 
ги, судьялар мақомидаги бу 
ўзгаришлар инсон ҳуқуқлари- 
нинг асосий кафолатларидан 
бири бўлган судларнинг 
ҳақиқий мустақиллигини таъ- 
минлашга хизмат қила бош- 
лади.

Суд тузилиши ва судлов 
ишларини юргизишга оид 
барча демократик конститу- 
циявий тамойиллар Ўзбеки- 
стон Республикасининг 1993 
йил 2 сентябрдаги “Судлар 
тўғрисида”ги Қонунида яна- 
да ривож лантирилди ва 
ҳуқуқий жиҳатдан мустаҳ- 
камланди. Судларнинг фао- 
лиятига четдан аралашиш- 
ларга йўл қўйилмаслиги, су- 
дьяларнинг д аҳл си зл и ги , 
фуқароларнинг қонун ва суд 
олдидаги тенглиги, судлов- 
нинг ошкоралиги ва судлов 
олиб бориладиган тил каби 
конституциявий қоидалар 
одил судловни таъминлаш- 
нинг асосий негизларидан 
ҳисобланади.

Бу меъёрий ҳужжат бўйи- 
ча суд идораларининг мод- 
дий-техник таъминоти, уму- 
ман барча чиқим-ҳаражатла- 
ри Р есп уб ли ка  бю джети 
ҳисобидан бўлади. Бу эса 
судларни маҳаллий маъму- 
риятга қарам бўлиб қолиш- 
дан асрайди.

Мазкур қонунда ўз аксини 
топган барча тамойиллар 
одил судловнинг бош мақса- 
ди — фуқаролик ишлари 
бўйича ҳар қандай бузилган 
ҳуқуқни тиклаш га, жиноят 
ишлари бўйича ҳеч бир айби 
бўлмаган шахснинг судланиб 
кетишига йўл қўймасликка, 
ҳар бир айбдор шахснинг эса 
адолатли жазога тортилиши- 
га қаратилган.

Республикамизда суд тизи- 
мини демократлаш тириш , 
унинг мустақиллигини таъ- 
минлаш борасидаги ислоҳот-

Ислохотлар
давом

этмокда

лар изчил амалга оширилмоқ- 
да. Кейинги йиллар ичида 
мамлакатимиз раҳбари суд 
ҳокимиятига нисбатан тубдан 
муносабатни ўзгартириш, суд- 
нинг ҳимоя доираси кенгайи- 
шини таъминлаш, уни жазо- 
ловчи органдан фуқаролар- 
нинг ҳуқуқ ва қонуний ман- 
фаатларини ҳимоя қилувчи 
органга айлантириш керакли- 
ги тўғрисида бир қатор наза- 
рий ва амалий ғояларни ил- 
гари сурди.

Жумладан, Юртбошимиз- 
нинг иккинчи чақи- 
риқ Ўзбекистон 
Р е с п у б л и к а с и  
Олий Мажлисининг 
биринчи сессияси- 
да сўзлаган нутқи- 
да: “Ҳокимиятнинг 
тўлақонли мустақил 

тармоғи сифатида судларнинг 
фақат қонунга бўйсунишини 
таъминлаш мақсадида суд ти- 
зимини ислоҳ этиш керак. Суд 
жараёнида айблов ва ҳимоя- 
нинг амалда тенглиги таъмин- 
ланмоғи ва бунинг учун адво- 
катура идораларининг мавқе- 
ини кўтариш даркор”лиги ало- 
ҳида уқтириб ўтилди.

Жаҳон тарихи инсон 
ҳуқуқларини ҳимоя қилувчи 
энг ишончли ва кафолатли 
давлат органи суд эканлигига 
холис баҳс берган. Аммо фа- 
қатгина кучли ва мустақил 
жамиятда юқори мавқега эга 
бўлган судгина бунга қодир 
бўла олади. Айни пайтда бун- 
дай ҳурматга эришишда судь- 
ялйрнинг малакаси, юксак 
инсоний ҳислатлари, одилли- 
ги мух̂ 1м ўрин тутади. Шунинг 
учун ҳам Парламентимизнинг 
иккинчи чақ>1риқ биринчи сес- 
сиясида давлатимиз раҳбари 
кадрларни танлаш, жой-жой- 
ига қўйиш ва янгилаш тизи- 
мини такомиллаштириш за- 
рурлигига, бунда муайян ла- 
возимга муносиб номзодлар 
орасидан энг муносибини тан- 
лаш йўлидан бориш керакли- 
гига, биринчи навбатда истеъ- 
додли, изланувчан, замонавий 
билимга эга бўлган, Ватанга, 
она заминимизга садоқатли 
ёшларга амалда кенг йўл очиб 
бериш шартлигига алоҳида 
эътибор қаратди.

Ҳозирги кунда кадрлар 
масаласи жуда ҳам долзарб 
мавзудир, бу борада Ўзбеки- 
стон Республикаси Олий суди 
раиси Убайдулло Мингбоев 
қайд қилганидек, “ ...соҳани 
ҳалол, пок, юксак маданият- 
ли ҳуқуқшунослар билан таъ- 
минлаш зарур. Бу вазифани 
ҳал этишда чуқур билимли, 
халқ ва ҳамкасбларининг ҳур- 
матини қозонган судьялари- 
мизнинг иш тажрибаларидан

ҳам унумли фойдаланиши- 
миз лозим. Хайриятки, биз- 
да бундай судьялар бор ва 
улар кўпчиликни ташкил 
қилади. Булар тажрибала- 
рини ёшларга ўргатсалар, 
ёшлар эса чуқур билим 
ёнига устозлардан олган 
кўникмаларини қўшсалар 
суд ҳокимиятига муносиб 
кадрлар бўлиб етишади- 
л ар ...”

Ана шу мақсадни кўзлаб, 
1999 йил 30 июлда Ўзбе- 
кистон Республикаси Пре- 
зидентининг Фармойиши 
қабул қилинди ва унга кўра, 
Президент ҳузурида судья- 
ларни тайинлаш ва вазифа- 
сидан озод қилиш масала- 
ларини кўриб чиқувчи ко- 
миссия тузилди. Мазкур ко- 
миссия судьяликка номзод- 
ларни танлаш , судьялик 
лавозимига тайинлаш маса- 
ласида хулосалар берувчи 
идора бўлиб, фаолиятини 
мамлакатда суд ҳокимияти- 
нинг ҳуқуқий мустақиллиги- 
ни таъминлаш, суд тизими- 
ни демократлаштиришга 
қаратган.

Юртбошимиз биринчи 
чақириқ Ўзбекистон Рес- 
публикаси Олий Мажлиси- 
нинг \/1-сессиясида суд 
қарорларини ижро этиш 
тизимини қайта ташкил 
этиш тўғрисида муҳим фикр 
билдирган ва аниқ йўна- 
лишларни кўрсатиб берган 
эди . Шундан сўнг, 1997 
йил 5 февралда “Ҳўжалик 
судларининг қарорлари 
ижросини таъминлашга оид 
чора-тадбирлар тўғрисида” 
Фармон қабул қилинди. 
Фармоннинг 6-бандига кўра 
Ўзбекистон Республикаси 
Адлия Вазирлиги , Олий 
суди, Олий хўжапик суди ва 
бошқа тегишли вазирлик 
ҳамда идоралар ҳамкорли- 
гида “Суд ижрочилари 
тўғрисида” ҳамда “Суд ва 
бошқа органлар актларини 
ижро қилиш тўғрисида” 
қонун лойиҳалари ишлаб 
чиқилди. Бу икки лойиҳа 
ҳам сессияларда ўз тасди- 
ғини топди.

Табиийки, ҳар қандай 
қонун амалда қўлланиши 
билан кучлидир. Агар ижро 
тўлиқ таъминланмас экан. 
меъёрий ҳужжатларга 
бўлган ишонч йўқолади. Шу 
сабабли, уларни бажариш 
таомилини тартибга солиш 
ҳам ҳаётий зарурият. Бун- 
дай қонунларнинг қабул 
қилиниши билан суд ижро- 
чиларининг ҳуқуқ ва вако- 
латлари тўлиқ кафолатлан- 
ди.

Шуни алоҳида айтиш 
керакки, Ўзбекистоннинг 
суд ҳокимияти тизими 
ҳозирги замон ҳуқуқшунос- 
лик фанининг энг асосли 
тавсиялари ва илғор демок- 
ратик ҳуқуқий давлатларнинг 
тажрибасини ижодий ўрга- 
ниш натижасида юзага кел- 
ди ва ҳозирги кунда янада 
такомиллаштирилмоқда.

Ишончимиз комилки, 
халқимиз қураётган янги 
жамиятда адолат мезони 
бўлмиш — суд ҳокимияти 
ўз мавқеини эгаллайди ва 
биз ҳуқуқшунослар бу 
йўлда ўзимизнинг муносиб 
ҳиссамизни қўшиб бораве- 
рамиз.

Э ргаш  Х О Л М А ТО В, 
Тошкент вилояти 
цоким лиги адлия  

б ош қ а р м а си  б ош л и ги , 
1 -дараж али адлия  

м аслаҳат чиси.

Тўйтепа автокорхонаси жа- 
моаси Ўртачирчиқ туманида- 
ги ўнлаб саноат, қурилиш ва 
қишлоқ хўжалик корхонала- 
рига хизмат кўрсатиб, улар- 
нинг оғирини енгил қилмоқ- . 
да. Бу очиқ турдаги акциядор- 
лик жамияти саройидаги ав- 
томашиналардан самарали  
фойдаланишда таъмирловчи- 
ларнинг ҳиссаси  салмоқли  
бўлмокда. Улар ўз меқнатла- 
ри билан транспорт восита- 
ларининг техник ҳолати яхши, 
доим шай ҳолда бўлишини 
таъминлашяпти. Бунда мо- 
торларни таъмирлашнинг 
моҳцр усталари Обид Бейме- 
нов, Бахтиёр Розиқов, Миха- 
ил Ким ва Вали Камолхўжа- 
евлар касбдошларига намуна 
бўлишаяпти.

СУРАТДА: навбатдаги мо- 
торни таъмирлаш чонида.

Усм он УСМ О Н О В олгаи  
сурат.

ТАДБИРКОРЛАР НЕГА РАНЖИМОҚДА?
ОЛМАЛИКДА ҳам кичик ва ўрта бизнес, хусу- 

сий  тадбиркорлик тобора ривожланиб бормоқт 
да. Ўтган йили бундай тузилмалар сони янада 
кўпайди. Вунда қатор мутасадди ташкилотлар 
қатори шаҳар Товар ишлаб чиқарувчилар ва 
тадбиркорлар палатасининг ҳам озм и-кўпм и  
ҳиссаси  бор. Унинг раиси Абдуназар ОЧИЛОВ 
ишбилармонлар билан олиб борилаётган иш- 
лар ҳақида гапирар экан, шундай д ед и :

— Президентимизнинг 
1999 йилда мамлакатни 
ижтимоий-иқтисодий ривож- 
лантириш якунлари ва 2000 
йилда иқтисодиётни эркин- 
лаштириш ва ислоҳотларни 
чуқурлаштиришнинг устивор 
йўналишларига бағишланган 
Вазирлар Маҳкамаси мажли- 
сидаги маърузаси кичик ва 
ўрта бизнес, хусусий тад- 
оиркорликни ривожланти- 
ришда кескин бурилиш 
ясайди. Бу тарихий аҳами- 
ятга молик ҳужжатда ишби- 
лармонликни юксалтириш- 
нинг чора-тадбирлари, бу 
соҳада ҳозирги кунда мав- 
жуд бўлган камчиликлар ва 
уларни бартараф этиш йўл- 
иўриқлари аниқ кўрсатиб 
берилди. Эндиги вазифа 
унда қайд этилган қиммат- 
ли кўрсатмаларни, фикр- 
мулоҳазаларни қисқа муд- 
датларда ҳаётга тадбиқ 
этишдан иборат. Шундаги- 
на тадбиркорларнинг бизга 
бўлган ишончи янада орта- 
ди. Бу муҳим ишда биз, бо- 
шқарув, назорат қилиш, тад- 
биркорларга хизмат кўрса- 
тувчи тузилмалар бир 
ёқадан бош чиқариб, бир 
тан-бир жон бўлиб ҳамкор- 
лик қилишимиз лозим.

Чунки, бозор иқтисодиё- 
ти асослари яратилган бўлса 
ҳам, унга оид барча янги- 
ликлар, бу соҳадаги исло- 
ҳотлар қўйида расмиятчилик 
билан юзаки амалга ош1̂ и- 
лаётганди, бозор муносабат- 
лари механизмлари жуда 
суст ишлаётганди. Оқибатда 
кичик ва ўрта бизнес, хусу- 
сий тадбиркорлик бугунги 
юксак талабларга мувофиқ 
ривож топмаяпти, у суст тар- 
моқ бўлиб қолмокда. Бунда 
мутасадди ташкилотларнинг 
ҳам айби бор. Юртбошимиз 
тадбиркорликни ривожлан- 
тиришни рағбатлантириш 
мақсадида махсус ташкил 
этилган тизимлар, уларнинг 
бири товар ишлаб чиқарув-

Шу куннинг гапи

чилар ва тадбиркорлар пала- 
таси иши мутлақо қониқарсиз 
деб таъкидлади. Бундан биз 
тегишли хулоса чиқариб оли- 
шимиз, келгусидаги фаолия- 
тимизда унга қатъий амал 
қилишимиз керак.

Палатамиз тадбиркорлар 
билан талаб даражасида 
бўлмаса ҳам муайян ишларни 
олиб бормоқда. Улар учун 
турли мавзуларда семинар- 
кен гаш лар  
ў тк а зи л д и .
Солиқ инс- 
п е к ц и я с и , 
банклар ва 
бошқа шу каби тузилмалар- 
нинг мутахассисларини так- 
лиф этиб, учрашувлар уюш- 
тирилди. Ўарнинг кредит 
олишларига ёрдам бериляп- 
ти. Уни бериш тартибига ба- 
ғишланган семинарларни тез- 
тез ташкил этиб турибмиз. 
Ўтган йили тўртта, бу йил эса 
иккита шундай тадбир ташкил 
этилди.

Палата, хусусий фирмалар 
ҳузурида бозор иқтисодиёти 
муносабатларини ўқитиш, у 
билан боғлиқ бўлган касблар- 
ни ўргатиш учун курслар бар- 
по этилган. Биргина ўтган 
йили 60 нафарга яқин фуқа- 
ролар, ёш лар' ҳисобчилик, 
сартарошлик, тикувчилик ва 
бошқа шу каби касбларни 
эгалладилар. Аҳолига маиший 
хизмат кўрсатувчи тадбиркор- 
лар сафи бир йилда икки 
баравар кенгайди. Уларга 
солиқ солиш, биноларнинг 
ижараси учун ҳақ тўлашда 
имтиёзлар яратилиб берилди. 
Ҳунармандларимиз республи- 
ка “Ҳунарманд” уюшмасига 
аъзо бўлиб кирдилар ва фой- 
дадан солиқ тўлашдан озод 
қилиндилар.

Президентимиз маъ(^заси- 
да қатор муаммолар бирма- 
бир санаб ўтилди. Ҳақиқатдан 
ҳам кредит олишнинг машақ- 
қатлари кўп. Бунга кундалик 
ишимизда дуч келяпмиз. 
Банклар кўпинча тадбиркор-

лик тузилмаларининг кредит 
олиш учун такдим этган лой- 
иҳаларини қабул қилмайди. 
Бунинг учун кўпдан-кўп асос- 
ли ва асоссиз баҳоналарни 
рўкач қиладилар. Ҳатто, таъ- 
магирлик қилишдан ҳам тор- 
тинмайдилар. Оқибатда ҳатто 
бардошли тадбиркор ҳам хаф- 
саласи пир бўлиб, ниятидан 
воз кечишга мажбур бўлади.

Тадбиркорлик тузилмала- 
рининг турли ташкилотларга 
ҳисоботлар топшириш жараё- 
ни, унинг шакли ҳам жуда 
мураккабдир. Чунончи, ишби- 
лармон солиқ инспекциясига 
ҳисоботни такдим этишдан 
олдин унга ўнгага яқин идо- 
ралардан имзо чектириши, 
солиқ инспекциясининг бар- 
ча бўлимлари бошлиқлари 
олдидан ҳам ўтиб, уларнинг 

имзолари- 
ни қўйди- 
р и ш и 
ш а р т .

--------------------- '  Банк, ми-
лиция, нотариус, статитстика 
бўлими ва бошқа мутасадди 
идоралар тадбиркорлик ту- 
зилмаларини рўйхатдан ўтка- 
зиш вақтида юридик шахслар- 
ни таъсис ҳужжатларини ни- 
зомни рўйхатга олиш ҳақида 
ҳоким қарори ва бошқа на- 
зарда тутилмаган ҳужжатлар- 
ни қўшиб беришга мажбур 
этадилар, Бу ўзбошимчалик- 
дан бошқа нарса эмаслигини 
уларга бир неча марта айтган 
бўлсак ҳам, бу инобатга олин- 
маяпти.

Ҳа, муаммолар жуда кўп, 
айримларини тадбиркорларни 
камситишдан бошқа нарса 
эмас, деб баҳолаш мумкин. 
Мана бир мисол. Хусусий 
маиший хизмат кўрсатиш кор- 
хоналари электр энергияси 
ҳақини тўлаш да тижорат 
дўконларига тенглаштирил- 
ган. Улар унинг ҳар бир ки- 
ловатт-соати учун 15 сўмдан 
ҳақ тўлашлари лозим. Бу иш- 
лаб чиқариш корхоналари 
тўлайдиганидан 3 баробар 
кўпдир. Бизнингча, бунга чек 
қўйиш керак.

Бошқа яна бир номаъқул- 
чилик ҳақида ҳам тўхталиб 
ўтмоқчиман. Ҳусусий тадбир- 
корлар қаторида нафақахўр- 
лар ҳам анчагина бор. Улар 
пенсияларининг 50 фоизини 
олишади, бу етишмаганидек 
яна пенсия фондига бадаллар 
тўлайдилар. Ногирон ишби-

лармонл^га нисбатан ҳам 
шу тартиб қўлланмокда. Ва- 
ҳоланки, кўп ҳолларда тур- 
муш етишмовчиликлари 
уларнинг шундай иш билан 
шуғ^лланишга мажбур қил- 
мокда. Жилла қурмаганда, 
уларни пенсия фондига 
бадал тўлаш дан халос 
қилиш лозим.

Шу ерда “Ўзйўлавтот- 
ранс агентлигига нисбатан 
бир эътирозни баён қилиш 
мумкин. Ў ҳам бўлса лицен- 
зиялар бериш ҳақида. Бу 
идора автомобиллардан юк 
ва йўловчи ташиш учун ли- 
цензияларни жуда қисқа 
муддатга — 6 ойдан б11р 
йилгача беради. Натижада 
тадбиркорлар ҳар йили 
агентликка бир-икки марта 
лицензия сўраб м^рожаат 
қилишга мажбур булмокда- 
лар. Республика Вазирлар 
Маҳкамасининг қарорида 
уни беш йил муддатга бе- 
риш лозимлиги қайд Қ 1̂ЛИН- 
ган. Агентлик эса , бунга 
риоя қилмаяпти. Бу ўзбо- 
шимчаликнинг ўзгинаси 
эмасми!?

Турли вазирликлар, идо- 
ралар ўзларининг турли-ту- 
ман меъёрий )^жжатлари, 
йўриқномалари билан амал- 
даги қонунларни четлаб 
ўтиб, тадбиркорларнинг 
эркин фаолият юритишла- 
рига тўсқинлик қилмокда- 
лар. Юқорида келтирилган 
мисоллар буни яққол кўрса- 
тиб турипти. Бундай ҳол- 
ларга қанча тез барҳам бе- 
рилса, шунча яхши бўлади. 
Тадбиркорлик тузилмалари- 
нинг кўпайиши учун ва фа- 
олияти кўнгилдагидек бори- 
ши учун қулай имкониятлар 
юзага келади. Бу эса айни 
муддаодир.

Вазирлар Маҳкамасининг 
кечагина матбуотда эълон 
қилинган кичик корхоналар 
учун ҳисоботлар беришни 
соддалаштириш тўғрисида- 
ги қарори айни муддао 
бўлди. У республикамиз 
ҳукумати хусусий бизнес- 
нинг ривожлантириш учун 
амалий чора-тадбирлар 
кўраётганидан далолат бе- 
ради. Шаҳримиздаги тад- 
биркорлик тузилмаларида 
бу қарор қизғин маъқуллаб 
-кутиб олинди.

Суҳбатдош М и р со б и р  
М И РҲ А М И Д О В .

•  •

И  с а ғ а с и д а
воқеалар«мамлакатлареодамлар

МИЛЛИОНВ» БУЛИШ осонми?

НИСНА с а т р л а р а а
ТУРКИЯ ҳукумати мамла- 

катда дастлабки атом электр 
станциясини қуриш тўғрисида 
қарор қабул қилди.

•  ЖАНУБИЙ Корея прези- 
денти Ким Дэ Жуннинг Овру- 
по мамлакатлари бўйлаб са- 
фари давом этди.

•  УКРАИНА ва Беларусь 
мудофаа вазирлари 2000-йил- 
да икки мамлакат ҳарбий идо- 
ралари ўртасида ҳамкорлик 
тўғрисидаги режани имзолади- 
лар.

•  ЯПОНИЯ молия вазирли- 
ги маълумотига кўра, февраль 
ойи охирида мамлакат валюта 
заҳираси аввалги ойга нисба- 
тан 13 миллион АҚШ доллари 
хажмида кўпайиб, 294,46 мил- 
лиард долларга етди. Япония 
илгаригидек мазкур кўрсаткич 
бўйича жаҳонда етакчилик қил- 
мокда.

•  ЖЕИЕВА шаҳрида аньа- 
навий халкдро авиасалон очил- 
ди. Етмишинчи марта ўткази- 
лаётган ушбу кўргазмада 35 
мамлакатдан келган компания

Iва фирмалар ўзларининг янги^  
маҳсулотлари билан иштирок эт- ^  
мокдалар. %

•  ШУ ЙИЛНИНГ 12-16 июль^ 
кунлари Хитойнинг Урумчи шаҳ- ^  
рида “Хитой-2000” деб номлан- ^  
ган сайёҳлик ярмаркаси бўлиб^ 
ўтажаклиги эълон қилинди. ^

•  ЮГОСЛАВИЯ Федератив^ 
Иттифоқи президенти Слободан ̂  
Милошевич, Босния серблари- %  
нинг собиқ раҳбарлари Родован ̂  
Каражич, Ратко Младевичларни ж  
қўлга олишда ёрдам берадиган ^  
ахборот учун АҚШ давлат де- %  
партаменти 5 миллион доллар- %  
гача мукофот эълон қилди. ^

•  1973-1990 ЙИЛЛАРДА^ 
Чилининг мустабид ҳукмдори ^  
бўлган Аугусто Пиночет, н и -^  
ҳоят, Буюк Британияда 1 6 ^  
ойлик уй қамоғида бўлганидан ^  
сўнг ўз ватанига қайтиб бор- ^  
ди. Чилида уни аҳолининг тур -^  
ли табақалари турлича муно- ^  
сабат билдириб, кутиб олди-%ис1ис11 иилмирии, г.у1ии
лар. А. Пиночетнинг келажак-;^ 
даги такдири ҳамон номаълум- ^  
лигича қолмокда. Ж

ж
“Ш КОДА” ХАРИДОРИ -  “Ф О Л ЬКСВ А ГЕН ” ^

ЧЕХИЯ ҳукумати “Шкода” автомобил корхонаси акциялари- ^  
нинг давлатга тегишли қисмини сотувга қўйишни режалаштир- ^  
ди. Сотиладиган акциялар 12 миллиард крон (350 миллион АҚШ %  
доллари) микдорида баҳоланмокда. Ҳозирча “Фольксваген” кон- Л  
цернига имконияти катта харидор сифатида қаралаётир. V/

КИМ пулдор бўлишни, бой- 
бадавлат бўлишни истамайди, 
дейсиз?.. Лекин, бу орзуга етиш 
осонмикин? Як*1нда америкалик 
ёзувчи Томас Стэнлининг “Мил- 
лионер қандай фикрлайди?!” 
деган китоби нашрдан чикди. 
Унда айтилишича, бой-бадавлат 
бўлиш учун, албатта, даҳо 
бўлиш шарт эмас. Фақат, ин- 
тилиш ва ғайрат-шижоат билан 
фаолият кўрсатиш лозим,

Муаллифнинг таъкидлашича, 
айни мана шу йўл АҚШда ба- 
давлат кишилар сонининг 
кўпайишига сабаб бўлган, Ри- 
солада тилга олинган 1300 
нафар миллионернинг хэёт йўли 
таҳлил этиб кўрсатилди. Маъ- 
лум бўлишича, бойваччаларнинг 
барчаси ҳам илм олиш пайтла- 
рида аълочи бўлавермаган. 
Уларнинг аксарияти коллежлар- 
да уч ёки тўрт баҳоларга ўқиш- 
ган экан. Миллионерларнинг 
мажмуавий билим дар̂ ажаси шу 
даражада пастки, агар бой 
бўлиш учун билим асосий 
ахамият касб этганда, сўзсиз, 
улардан ҳаётда бирон-бир ўрнак 
оладиган шахс чиқиши амри- 
маҳол эди.

“Мен ақлий коэффициент ва 
иқтисодий муваффақиятларни 
ўрганиб чиқиб, ҳайрон қолдим. 
Уч баҳога ўқиганлар аълочи 
тенгдошларидан бойроқ экан”, 
деб ёзади муаллиф. Гап шун- 
даки, бўлажак миллионерлар 
кўпинча имконияти етган иш 
билан шуғулланган. Зарур 
бўлган назарий билим ва таҳ- 
лил ўрнига тажрибага таянган- 
лар, бошланган ишни, албатта, 
охирига етказишга хэракат к>1л- 
ганлар. Улар бу йўлда ҳеч қан- 
дай қийинчиликлардан қўрқма- 
ган. Масалан, Теннесси шта- 
тидаги “Сазерн блумер Мэнью- 
фэкчуринг” компанияси раҳба- 
ри Дональд Соннер иккиламчи

газлама хомашёсидан маҳбус- 
лар учун ички кийимлар ҳамда 
қурол тозалайдиган буюмлар 
ишлаб чиқаради. Даставвал 
унинг мазкур бизнесига бепи- 
санд қараган одамлар ҳам 
бўлди. Бироқ, ҳудди ана шу 
бизнес Д. Соннерни 24 ёшида 
миллионерга айлантирди.

Миллионерларнинг яна бир 
фазилати шундаки, деб ёзади 
муаллиф, улар камтар, тежам- 
кор, маишатпарастликдан узоқ 
бўлганликларидадир. Бойвачча- 
ларнинг аксарияти ўз юртида 
ишлаб чикарилган одций маши- 
наларда юради, ейиш-ичиш, 
кийиниши ҳам соддагина. Хол- 
буки, саройларда яшаб, лиму- 
зинларда юришлари мумкин. 
Аммо, улар баҳоли-қудрат ҳэёт 
кечирадилар. Уларнинг кўпчили- 
ги ориятли, интизомли, меҳнат- 
севар, одамшаванда.

Мазкур китобда бой бўлиш- 
нинг барча шароитлари тавсиф- 
лаб берилган, Лекин, энг асо- 
сийси бойишни истаган одам- 
нинг порлоқ истиқболга эга 
бўлган машғулотни танлай би- 
лишида эканлиги таъкидланади, 
Бунга китоб муаллифининг ўзи 
яққол мисол бўла олади. Бир 
вақтлар Т, Стэнли ҳаёлида 
миллионерлар ҳаёти ҳақида ки- 
тоб ёзиш фикри туғилган эди. 
У адашмаган экан, 1996 йилда 
“Қўшни миллионерлар” деб 
номланган унинг китоби но- 
дир қўлланмага айланади, На- 
тижада муаллифнинг ўзи бир 
юмалаб, миллионер бўлиб 
қолади, Ҳолбуки, Т, Стэнли 
мактабда инглиз тилидан 
фақат уч баҳога ўқиган. “Асар- 
нинг муваффақият қозонишига 
менинг ёзувчилигим сабаб 
бўлган эмас, мен Шекспир 
эмасман, фақат тўғри йўлни 
танлаган эдим, холос", дейди у 
ҳазил аралаш.

Ё Р Д А М Г А  Т Ў Л О В  
Т Ў Л А Н А Д И М И ?

11ТА ХАЛҚАРО ҳайрия 
ташкилотининг ходимлари 
исёнчилар билан келиша ол- 
магани туфайли Жанубий Су- 
данни тарк этдилар. Мамла- 
катнинг бу худудида фаолият 
кўрсатишдан воз кечганлар 
сафида “Чегара билмас ши- 
фокорлар”, “Оксфам”, “Уорлд 
вижин” каби машҳур инсон- 
парварлик тузилмалари хо- 
димлари бор эди. Жанубий 
Судандан ҳаммаси бўлиб 150 
нафар ходим олиб чиқиб ке- 
тилди. Мазкур худудни назо- 
рат қилиб турган Судан халқ 
озодлик армияси раҳбарияти- 
нинг хайрия ташкилотларидан 
бу ерда фаолият кўрсатиш 
учун тўлов тўлаш тўғрисида 
шартнома имзолашни талаб 
қилганлиги уларнинг шундай 
йўл тутишига сабаб бўлди.

|Д У 1 « Н Ш дк*ве'‘1т'5
%  тўрли Ш  Ф и р м а с и

|Г!11Д1ДРШ"— '^  таҳлили на-
^  тижаларига қараганда, 1999 
Ф  йилда жаҳонда 283 милли- 
^  он дона уяли алоқа аппа- 
%  рати сотилган. Бу кўрсат- 
%  кич аввалги йилдагига нис- 
^  батан 65 фоиз кўпдир. 
^  Жорий йилда уяли алоқа- 
^  ларга эҳтиёж 40 миллион- 

дан ошажаклиги кутилмоқ-

^  •  ГИТЛЕРНИНГ собиқ 
^  шахсий суратчиси Лени Ри- 
т  феншталь авиаҳалокат ту- 
%  файли нобуд бўлишига бир 
^  бахя қолди, 97 ёшли Л. Ри- 
^  феншталь Судан пойтахти 
м  Хартумга қайтиш учун са- 
^  молёт ёллаган эди. Тайёра 
%  Ал-Убайда шаҳридаги аэро- 
^  портдан ёқилғи олиб, пар- 
%  возни давом эттирди. Би- 
^  роқ, учувчи носозликни 
ж  сезиб. орқага қайтди. Са- 
^  молёт Ал-Убайда аэропор- 
%  тига қайтиб қўнаётганда
т  қулаб тушди. Г.»,.
^  ратчи ҳеч қа 
^  олмади.

ф  (ЖАҲОН ОММАВИЙ
т  АХБОРОТ ВОСИТАЛАРИ  
%  ХАБАРЛАРИ АСОСИДА 
^  ТАЙЁРЛАНДИ).

Отахон” су- 
қандай жароҳат

Очиқ турдаги “Тошкент почтаси” 
акционерлик жамияти 2000 йил 10 апрель 
соат 10-00да Вило5гг ижтимоий таъминот 

бопп^армасининг Мажлислар залида 
акционерларнинг навбатдан танп̂ ари

У М У М И Й  М А Ж Л И С И Н И  
Ў Т К А З А Д И
КУН ТАРТИБИ:

1. Ижрочи орган директорининг 1999 йилдаги иш якунлари бўйича ҳисобо-
ти.

2000 йил бизнес режасини тасдиқлаш.
2. Тафтиш комиссиясининг хулосаси ва йиллик бухгалтерлик балансини тас- 

диқлаш.
3. 1999 йил якунлари бўйича соф фойдани тақсимлаш. Дивидендлар микдо- 

ри ва уларни тўлаш тартибини тасдиқлаш.
4. Жамиятнинг 2000 йил учун аудиторини тасдиқлаш.
5. Кузатув Кенгаши аъзоларини ўрнини тўлдириш.

Х И С О Б  Б А Л А Н С И

№ К ў р с а т к и ч л а р н и н г  н о м и К ў р с а т к и ч н и н г  м а з м у н и  
(м и н г  с ў м )

1. Узоқ муддатли активлар 82685,5
2. Айланма активлар 188301

Жами активлар 270986,5
3. Ўз маблағлари манбалари 169137,6

Шу жумладан
низом жамғармаси 50258

4. Мажбуриятлар 101848,9
Жами пассивлар 270986

М О Л И Я В И Й  Я К У Н Л А Р  Т Ў Ғ Р И С И Д А  Қ И С О Б О Т

1. Маҳсулотни сотишдан гушган тушум 396916
2. Асосий фаолиятнинг молиявий якуни 36501
3. Умумхўжалик фаолиятининг молиявий якуни 47174
4. Соф фойда 1998
Молиявий хўжалик фаолиятининг аудитор текширувини “Аудит-Макт” (лицен- 

зия № 227 04.12.1996 йил) масъулияти чекланган жамиятининг мустақил ауди- 
тори ўтказди.

Акционерларни рўйхатдан ўтказиш 2000 йил ю  апрель соат 8-ООдан 
9-ЗОгача Акционерлик жамиятининг биносида ўтказилади. Акционерларнинг руй- 
хатини тўхтатиш санаси 2000 йил 10 март.

К У З А Т У В  К ЕН ГА Ш И .

Аёлга кўп нарса керак эм ас: уйи тинч бўлса, кўнгли 
тинч, рўзғори бут эса  кўнгли тўқ бўлади. Болалари 
бардам, саломат бўлиб, кийикчадай дикирлаб юр- 
ган куни -  Она учун байрам.

Аёл кдцам босган осто- 
нага қут-барака, файзу фа- 
ровонлик ёғилади. Аёлнинг 
назари тушган жой жаннат- 
га айланади, қўли теккан 
нарсалар эса муборак бўла- 
Ди. Фараз қилинг, дастрў- 
молчангиздан тортиб тугма- 
ларингизгача, туфлингиз- 
нинг ипидан тортиб дўппин- 
гизгача, аёлнинг, саришта 
бекангизнинг қўли тегмаса 
не ҳолга тушаркин... Унинг 
иссиқ нафасларидан сиз- 
нинг ҳар бир кийган либо- 
сингиз, ташлаган кэдамин- 
гизга дуолар, тилаклар 
ёғилиб туради. Тонгда сиз- 
ни ишга, ўқишга кузатаё- 
тиб, юрагида чексиз меҳр 
билан, яхши бориб келинг, 
Деган биргина сўзи сизни 
бало-қазолардан асрайди. 
Рўзғорга ташмалаб келган 
нарсаларингизга аёлнинг 
зеҳни, уқуви барака кири- 
тади. Унинг қўллари оби- 
ёвғонингизга жаннатий 
таъм беради. Уйингиз шиф- 
тларида осилган биллур 
қандиллар, хорижий мебел- 
ларингизни безаган зар 
ҳошияли гулдонлар, чинни- 
лар эмас, шу одций, камта- 
Рин. жонсарак жоннинг ҳеч 
нарсага алишиб бўлмайди- 
ган инсоний меҳру муҳаб- 
бати хонадонингизни ёри- 
тади. Умрингизга мазмун, 
юрагингизга қувват беради. 
Сизнинг йигит деган но- 
мингизга ота деган улуғ 
савлат қўшадиган ҳам ана 
шу аёллар, гўзал қизлар- 
Дир. Ҳеч ўйлаб кўрганми- 
сиз, Аллоҳи карим не учун 
аёл зотига наслни асраш.

инсон зотини ўз раҳмида 
тўққиз ой, тўққиз кун кўтариб, 
дунёга келтириш ҳуқуқини, 
бахтини берган, туғруқ азоб- 
ларини -  муқаддас машаққат- 
ни аёлга раво кўрган? Аёл 
зоти Аллоҳнинг ердаги ҳаёт 
яратувчи -  буюк элчиси бўлга- 
ни учундир-да...

Дил изхори )
Одам Лто наслига 
Яратгандан иқболсан.
Бу беором дунёда 
Ҳаловатли хаёясан.

Сен мардона қасамсан, 
Муножотсан, висолсан. 
Шаҳидларнинг кузида 
Кетган армон — саволсан.

Беланчак қунганингда 
Ҳур фаришта мисолсан.
Илон заҳрини кесган 
Мўмиё малҳам-болсан.

Чими.1диқ ўтрусида 
Жаннатий навниҳолсан. 
Гўзаллик кўзгусида 
Чарақлаган ҳилолсан.

Лл.1аларнинг шавқ сири, 
Марсиялар оҳисан.
Марду номард, инсу жинс — 
Тириклар паноҳисан

Заифа деб атар ким,
Ожиза деб ким айтар:
Сен нарра шер бўлурсан 
Бошга иш тушган пайт.гар.

Остонадан узилган 
Қадамларга уволсан.
Ҳар гўшада кезинган 
Ориятсан, аъмолсан.

Тотар сендан ўрганар 
Сукунатни, бардошни, 
Дуонгдан эл кўкарар, 
Қарпшинг ёрар тошни.

Миллатнинг жон томири, 
Сен Ватанга тимсолсан. 
Юртнинг ўчмас чирот 
Момо Ҳаво -  Аёлсан.

Биз ҳар йил баҳорнинг 
биринчи кунларида -  бодом- 
лар, ўриклар, олчалар қийғ- 
ос гуллаган навбаҳор палла- 
сида оналар байрамини ни- 
шонлаймиз. Аёл зотининг ҳар 
бир лаҳзаси учун, шу дунёда 
борлиги учун, жаннат фариш- 
тасидай мушку анбарлар со- 
чиб, ёнингизда жимгина, ун- 
вон, мартабалар, сиздан зару 
зеварлар сўрамасдан, сизни 
дуо қилиб, умргузаронлик 
қилаётгани учун унга сажда 
қилинг. Унинг қўллари тек- 
кан, меҳри билан муборак ва 
муқаддас бўлган шу азиз туп- 
роққа она сути ҳаққи фарзан- 
длик муҳаббати билан сиғи- 
нинг, вафо қилинг. Бўйингиз- 
га гуллар ўлчаб ўстирган она- 
изорингиз ҳаққи шу Ватанни 
онам деб тавоб қилинг. Ана 
шунда онаизорингизнинг бе- 
шик бошида тонг оттириб, 
алла айтиб чиққан бедор ке- 
чаларининг бир тунлик 
ҳаққини узган бўласиз.

Бугун бутун баҳорни -  
Наврўзни оналар пойига со- 
чадиган кун. Энг яхши совға 
эса сизнинг қалбингизда, 
меҳру мурувватингизда, фар- 
зандлик садоқатингиздадир.

Тил учида ҳолвайтар тутиб, 
сизни ўстирган онангиз бо- 
шига мажнунтолдай эгилинг. 
Токи сизнинг дарду ҳасратин- 
гиз, машаққатингизда сочла- 
ри оқарган бу бошлардан 
офтоб ўтмасин.

О йдин Ҳ О Ж И ЕВ А , 
Ўзбекист он халқ ш оири.

(  Такдимот ;

"МАЪПУРАХОНИМ" ИШ БОШЛАДИ
Республика Миллий матбуот марказида “М еҳри” 

аёллар жамияти “Канутерпарт Консорциум” халқа- 
ро ж амғармаси ҳамкорлигида Тошкент шаҳрида  
биринчи марта “Маъпурахоним” аёллар ва оила- 
лар ўқув-маслаҳат марказини очиши шарафига ба- 
ғишланган матбуот анжумани бўлиб ўтди.

Аввало, “Меҳри" аёллар 
жамияти Тошкент шаҳри 
аёлларининг ижтимоий 
ташкилоти эканлигини, 
1997 йилдан буён “Аёл 
ҳуқуқлари -  инсон 
ҳуқуқлари" дастури асоси- 
да фаолият кўрсатиб ке- 
лаётганини таъкидлаб 
ўтиш жоиз.

Бу ташкилот Ўзбекис- 
тонда хизмат кўрсатган 
ўқитувчи Меҳрихон Шари- 
пова (1916-1985) номини 
олган. Ўтган йиллар мо- 
байнида орттирилган таж- 
рибага суянган ҳолда жа- 
мият фаоллари республи- 
камизда биринчи марта 
ўзбек ва рус тилларида

“Аёл ҳуқуқлари -  инсон 
ҳуқуқлари” ўқув қўлланмаси- 
ни яратдилар. Ушбу қўллан- 
ма миллий ва халқаро 
ҳуқуқий ҳужжатларни ўқитиш- 
нинг энг тезкор услубларини 
ўз ичига олганлиги билан 
ажралиб туради.

Жамият қошида саломатлик 
марказини ташкил этиш ҳам 
кўзда тутилган. Шунингдек, у 
ўзбек миллий рақсчилигини 
ривожлантириш ишига ҳам 
муносиб улуш қўшади.

“Меҳри” жамиятига Тинч- 
лик корпуси кўнгиллиларидан 
бири Тэми Фокс хоним беға- 
раз ёрдам бераётир. Бу хо- 
ним жамият аъзоларининг 
инглиз тилини ўзлаштириш-

лари ва турли аёлларга хос 
лойиҳаларни амалга ошириш 
бобида кўмаклашмокда.

Жамият фаолларининг та- 
шаббусига кўра, 1999 йил- 
нинг 29 декабрида пойтах- 
тимизнинг Юнусобод тума- 
нида рўйхатга олинган “Маъ- 
пурахоним” аёллар ва оила- 
лар ўқув-маслаҳат маркази 
ташкил этилди. Ўқув-масла- 
ҳат маркази ўз фаолияти мо- 
байнида ижтимоий хизмат 
ходимларини тайёрлашга ва 
уларни иш билан таъмин- 
лашга алоҳида аҳамият бе- 
ради. Шунингдек, марказ уй 
шароитида қарияларга, хас- 
таларга ва ёш болаларга 
қарайдиган мутахассислар 
тайёрлашни ҳам ўз зимма- 
сига олади.

Матбуот анжуманида ом- 
мавий ахборот воситалари 
ходимлари ва чет эллик жур- 
налистлар ўзларини қизиқ- 
тирган саволларга батафсил 
жавоб олдилар.

Шавкат Қ УЛ И Б О ЕВ , 
“ Тошкент ҳақиқати” 

м у х б и р и .

Баҳор келиши билан гул- 
чиларнинг “ширин” ташвиш- 
лари кўпаяди. Баҳор ўзи 
йигитларнинг кўнглини ийи- 
тадиган фаслми, билмадим, 
ҳайтовур жуда кўнгилчан 
бўлиб қолишади. Дарров 
қип-қизил чиннигулми, атир- 
гулми, пионгулми сотиб 
олиб, ҳадя қилишади қиз- 
ларга. Бир марта антиқа суҳ- 
батнинг устидан чиқиб қол- 
ганман. Гул олаётган йигит- 
нинг енгидан кўҳликкина қиз 
тортарди:

— Иккита гулдаста олинг.
Йигит икки гулдастани

қизнинг қўлига тутқазди.
— Мана, гўзалим.
— Биттасини ойингизга 

олиб бориб беринг, — деди 
қип-қизариб кетган қиз юзи- 
ни гуллар орасига яшириб.

— Ия, нима деб бераман, 
— ажабланди йигит. — Сиз- 
ни бериб юборди дейманми?

— Агар қўрқмасангиз шун- 
дай деяқолинг, — деди қиз 
баттар қизариб. Билмадим, 
йигит нима қилдийкин, ҳар 
ҳолда гул онасига етиб бор- 
ган бўлса керак.

Бугун ёмғир ёғса ҳам, 
ҳаво очилиб-сочилиб тур- 
са ҳам, барибир юртимиз 
гул л а р га  тўлиб  кетад и . 
Ахир бугунги байрам аёл- 
ларимиз байрами, қизла- 
римиз байрами. Уларнинг 
ҳар бири гул-ку, ахир.

ГУА  К У Т А Р Г А «  қ и з
Амир Темур шоҳ кўчаси- 

дан бир қиз чамандай бўлиб 
келарди. Қўлида каттакон 
гулдаста. Қип-қизил кўйла- 
гида қуёш товланади: Қара- 
ган ҳа_м қараяпти, қарамаган 
ҳам. Йцгитларци қўяверинг, 
гап отгани отган.

— Учрашувгами? Йигит- 
ларга гул совға қилиш расм 
бўлиптими? — пичинг қила- 
ди биттаси.

— Ҳа. энди янги асрда 
янгича урф бўлиши керак- 
да, — жилмаяди қиз. Унинг 
кулгичларида нур ўйнайди.

Шамоллар бошида эврилиб, 
гул кўтарган қиз келмокда. 
Худци шоир айтгацдай;

Кулгичлари кулган қиз,
Кўзига нур тўлган қиз.

Мунчалар зебо, гўзал,
Ўн саккизга кирган қиз.
Табиатнинг эрка малаги 

агар бор бўлса, шу қиз де- 
гим келади. Гўзал қиз, гул 
сендан ранг олдими ёки сен 
гулдан? Бунча бир-бирингиз- 
дан яшноқ бўлмасангиз, бун- 
чалар кўзни олмасангиз?

Қизнинг рўпарасидан жаж- 
жигина қизалоқ чиқиб қолди. 
Кўзлари порлаб гулларга қўл 
чўзди. Қиз ҳам уни эркалаб, 
бир қанча чиннигул олиб узат- 
ди.

— Раҳмат, опа, — деди қиз 
чучук тили билан.

Гул кўтарган қиз келаяпти. 
Шаҳримизни, юртимизни гул- 
зорлигига, сулувлигига андо- 
за бўлиб келаяпти. У юрган

кўчалардан ифор ҳиди кела- 
япти. Эртага жажжи қизалоқ 
ҳам худди шу қиз каби кўча- 
ларни тўлдириб ўтади. Дун- 
ёда абадий ҳеч нарса йўқ де- 
ганлар адаш адилар. Гул 
кўтарган қизга, қизларга 
қараб ишондимки, ҳаёт аба- 
дий, гул абадий, муҳаббат 
абадий. Шундай бўлгач, ба- 
ҳор ўткинчи эмас, баҳор ҳам 
абадий.

Ҳар нарсанинг яратгувчи- 
си бор. Баҳорни яратувчилар 
уйимизга, дилимизга баҳо- 
рий файз киритувчи гуллар 
бу аёлларимиз!

Гул кўтарган қиз кўчалар- 
ни тўлдириб келаяпти. Бах- 
тинг ҳамиша қўлингдаги гул- 
дек яшнаб очилсин!

Ғ о л и б  М И РЗО .

Ш  ЯХШ т  С Ш К З  ЕША
Муҳаммаджон Отажонов номли ширкат 

хўжалигининг маданият саройи бугун ҳар 
қачонгидан ҳам файзиёб бўлди. Қуйичир- 
чиқ туманининг барча хўжаликларидан бу 
ерга ташриф буюрган тўкин дастурхоннинг 
энг тўрида ўтирган онахонлар, опажонлар, 
сингилжонларимизнинг чеҳраси гулгун 
ёнади. Халқаро хотин-қизлар байрами -  8 
март шодиёнасига багишланган кечани 
очар .экан, туман ҳокимининг муовини' 
Ўсган Атемов деди: "Бугун, нафақат бугун, 
балки, ҳар куни энг яхши дил сўзлари- 
мизни сизга атаймиз. Сиз бор экансиз, бу 
ҳаётнинг мазмунини ҳис этиб яшаймиз. 
Ҳаммаларингизга^ қанчалар таъзим қилсак, 
шунчалар оз". Ўзбекистон Республикаси  
Олий Мажлисининг депутати Равшан Қур- 
бонов эса, аёллар соғлиғи -  юртимиз бой- 
лиги эканлигини таъкидлаб. “Соглом ав- 
лод йили" муносабати билан қилинажак

ишлар хусусида тўхталди. “Соғлом аёл -  со- 
глом оиланинг устунидир, -  деди у. -  Со- 
глом оилада эса, ҳар томонлама етук фар- 
зандлар камолга етади”.

Шу куни жамоат ишларида, ҳаётда, меҳ- 
натда барчага ўрнак бўлган, бўлаётган аёл- 
ларга туманнинг ҳар бир хўжалиги раҳбарла- 
ри ўзларининг қимматбаҳо совғаларини тақ- 
дим этдилар. Аёлларимизнинг қучоғи анвойи 
гулларга тўлиб кетди.

Табриклар куйларга, куйлар қўшиғу рақс- 
ларга уланди. Туман маданият уйининг бади- 
ий ҳаваскорлари, М.Отажонов номли ширкат 
хўжалигининг “Юлдузлар" рақс дастаси, “Қал- 
дирғоч” ансамбли кечага ажойиб дастурлари 
билан файз киритдилар.

СУРАТЛАРДА: шодиёиадан лавҳапар.

Д илш од А Ҳ М ЕД О В  олган суратлар.

ВААМ ЖЦт
(Қ а си д а )

Мен сени олқишламай кимни олқишлай, аёл, '
Сен сирдан яралган най, асли зуволанг хаёл!

Сен бор, заргарга иш бор, овунчоқ бор, эрмак бор, 
Дилга бемаҳал ишқ ёр, гурунч аро курмак бор.

Мен курмакдан сўз очдим, гиналарим айтмоқ-чун, 
Меи гул бўлиб кўз очдим, мдмоларга қайтмоқ-чун.

Қул бўлиб сотилганлар, топталганлар чўри деб, 
Осилган, отшгганлар, пешонамиз шўри деб.

Кўмилганлар тириклай хожаси ўлса агар,
Хизмат қилар тирикдай, деб, аёлсиз у ўлар...

Ҳен чиқмаган минбарга, отга минмаган аё/1,
Айланиб суманбарга, ичкарида юзи ол!

Ақли калта, узун сон деб кулганлар устидан,
Лек хилватда юзинг оч, адо бўлдим дастингдан

Деб ёнган ҳам ушалар, фақат сени олқишлай, 
Йўлларингга гул тўшаб деган, сен-ла ёз, қишлай...

Ёзлашдими, қишлашди, боболарим бўлишди,
Сенсиз дилни муштлашди, армонлари тўлишди.

Сўнг баҳорга ўхшатиб қўлингга гул тутишди,
Сен бу дилни юмшатиб кўзларга ишинг тушди.

Неьматларинг жаннатий, ифорларинг хуморда,
Сенга шеьр ёзиб атай тақиб олдим тумордай.

Сени мендек англаган, мени сендек тинглаган 
Яна ким бор, борлиғин баён қилиб инграган!

Яхши-ёмон кунимда йўқлаб келган сенмисан? 
Осмондан тушган қуёш, оймомога тенгмисан?

Йиғлагим келаяпти кўксингга бошим қўйиб, 
Қай/у-гамимдан борар ўксинган лошим куйиб.

Ўзинг айт, осон бўлган сенга қайси даврда,
Юракдан ўйнаб-кулган аёл шоҳу амирдек?

Жавлон урган, отган шох, бўлиб хуррам, шодумон,
Ҳар не қилса деб гуноҳ, тўлиб турган хонумон.

— Сен мендан узоқлашма, доим кўриб турай мен, 
Минг нозу минг қарашма қилсанг ёниб юрай мен,

Қайда бўлсанг мен шунда ширин суҳбат қурай мен, 
Кундуз ёнингда тунда шивирлаб туш кўрай мен.

Тушларимда сен ўзинг, менга зугум қилсанг ҳам, 
Ҳушларимни ўғирлаб зимдан ҳузур қилсанг ҳам,

Ҳисларимга тизгин бер, сўзларимга изн бер,
Сенга боғланиб қолдим, — деганлар кўп, тўзим бер!

Изингга зорлар ўтди, измингда хорлар ўтди,
Йўқлашиб йўқлар ўтди, йиғлашиб борлар ўтди,

Сен эса яшаяпсан асло оғишмай хаёл,
Мен сени олқишламай кимни олқишлай, аёл?

Тириклик аро танҳо бардош ўзингсан, аёл,
Туйимда тўйчим, ғамда дарддош ўзингсан, аёл.

Гоҳ кайфият қулисан, ишонувчан боладай,
Кейин юрарсан ўйчан, тоққа қочган лоладай.

Ғаминг етар ўзингга, каминг етар ўзингга,
Мен кўзимда ёш билан кўринаман кўзингга.

Баҳорни ёмон кўрдим, мени алдади баҳор,
Сўлим ёзим, кўзимни оқизиб кетди анҳор...

Ичингда бир кабутар портлаб сени соб этар,
Ўзинг қўлга ол дейсан, шаьнингга озор етар...

Осмон йироқ, ер қаттиқ, дилга тегар шеър қаттиқ, 
Тили сувдан куйган,гар пуфлаб ичади қатиқ.

Қани беозорларим, жони қирқ озорларим,
Зорларимни ер еди, тўлдириб мозорларим...

Бўлди, бас қил, дафтаринг онма азизим аёл,
Сен ўзинг олам жаҳон, соҳибжамол безавол!

Ум ида А БД УА ЗИ М О В А .

Яна баҳор келди. Баҳоргинам, ҳали сеп и ни  очмай  
туриб, кўнгиллар боғини муаттар этди, Баҳорой ўзи- 
д е к  беғубор, бетакрор, Момо Ҳаво наслидан бўлмиш  
О наларим изнинг қутлуғ байрам лари билан юртимиз- 
га кириб кел и б , қалбларга эзгул и к  улаш ди.

Кўнглим ҳар баҳорни интиқ- 
лик билан кутади. Баҳорий 
чечакларга, волидам меҳрига 
ташна соғин '̂ ҳисларим она- 
жоним хотираларини ёдга со- 
лади. Бандаликни бажо этган- 
ларига тўққиз йил бўлибди-ки, 
уларнинг меҳр тўла нигоҳла- 
рини соғиниб яшайман. Ар- 
монларим юракни ғижимлай- 
ди. Ойижоним атрофида олти 
нафар фарзандлари ўтирган 
дастурхонга топган-тутган 
ҳалол луқмаларини тўкиб, ҳар 
биримизни меҳр билан куза- 
тишлари, болалар туриб ке- 
тишгандан кейингина у-бу та- 
мадди қилишлари кўз ўнгим- 
дан кетмайди сира. Эслаган 
сари кўзларимда ёш ҳалқала- 
нади. Киймай-кийдириб, емай- 
едириб вояга етказганларини 
юрагимда оғир дард билаи 
хотирлайман.

...Ҳ а ё тл а р и н и н г охирги 
кунлари эди . Ш ифохонада 
ёнларида ўтирардим . Бир 
пайт қўшни хонадан кимдир 
радиони баланд  қилиб 
қўйди. “Онадан сўрдилар  
ниятингни ай т ...” қўшиғи ян- 
гради. Ҳаётининг сўнгги да- 
қиқаларини кечираётган она-

изор қалбига бу қандай таъ- 
сир э т а д и . . .  Онажоним 
кўзларида шашқатор ёш ти- 
зилиб, ёстиқларини шалаб- 
бо қилди. Оғир, аччиқ “оҳ” 
урдилар. Билмадим, шу тоб- 
да ойижонимиинг қалблари- 
даи нималар ўтдийкин?

гандай бир зум менга тикил- 
дилар. Ойижонимни меҳрла- 
ри қайноқ булоқ эди. Унинг 
тафти барчани, қўни-қўшни- 
ларии ҳам, қариндош-яқин- 
ларии ҳам баравар иситарди. 
Бир бурда ноиии ҳам ўзгага 
раво кўрадиган саҳоватпеша, 
ҳожатбарор, кўнгли қордек 
оппоқ, бағри ҳам осмондек 
мусаффо ва кенг АЁЛ эдилар. 
Бешикдаи қабргача бўлган 
киприк қоққанчалик қисқа 
йўлни тош келса кемириб.

ЮРАГИНГИЗ 
МЕҲРГА ТЎЛСИИ

Ҳаётда ушалган ният-орзу- 
лари-ю, етмагаи армоилари 
ҳам ўзлари билаи бирга ёш 
тўкдимикии? Буни кузатиш 
меи учун ҳаётимдаги энг 
оғир ва унутилмас дақиқа- 
лар эди. Ёнларига чўккалаб 
ўтириб, аста кўз ёшларини 
артиб, сўрадим; "Ойижон, 
нима бўлди?” Жавоб бер- 
мадилар, баттар ўпкалари 
тўлиб кетиб, оғир хўрсин- 
дилар. “Ойижои қўшиқ юра- 
гингизга тегдим и?” Муиис 
иигоҳлари билан “ҳа” де-

сув келса симириб босиб 
ўтдилар. Ҳаммамизни уйли- 
жойли, билимли қилдилар.

Мўътабар онажонингиз 
пойига тиз чўкииг, токи улар 
ўтгандан кейин армонлар гир- 
доби қалбингизни ўз домига 
тортмасин, азизлар. Онажо- 
иингиз юрагини баҳорий илиқ- 
лик тўла меҳрга, этагини 
оқибат-мурувват чаманининг 
гулларига тўлдиринг. Зеро, 
Жаннат оналарингиз оёғи ос- 
тидадир.

М аҳф уза НИ Ш ОНОВА.

“Аёли кулиб яшайдиган юрт -  энг бахтиёр юртдир”, деган  
экан донолар. Лекин, аёлни кулдириш  осон  эм ас. Унинг 
юзида, кўзида, лабида табассумни кўриш иштиёқида тарки 
д ун ё қилганларнинг сон-саноғи  йўқ. Чиндан ҳам аёлнинг 
дилини мунаввар этиш шунчалар қийинми, азизлар?!

Бугуи байрам. Байрам бўлган- 
да ҳам, эиг назокатли, энг дил- 
бар байрам -  аёлларимиз бай- 
рами. Эрта билан отланиб уйдан 
юмушгами ёки бошқа заруратлар 
биланми кўчага чиқаётганингиз- 
да рафиқаигиз сизга ним табас- 
сум қилиб:

, -  Яхши бориб келинг, -  дей- 
ди. Сиз эса гоҳида эътибор 
бериб, гоҳида эътибор бермай, 
бош ирғагаича чиқиб кетасиз. Ор- 
тингиздаи аёл ним хўрсииади. 
Чуики “келгунимча яхши ўтирин- 
глар”, демадингиз. Кечга томои 
ортиб-тортиб уйга кириб келдии- 
гиз , дейлик. Оҳ, рўзғор бут 
бўлса, қайси аёл жон демайди! 
Ҳамма келтиргаи ноз-неъматин- 
гизни жой-жойига сараижомлаб, 
рўпарангизга келиб ўтиради. 
Умидвор экаиини сезасизм и? 
Хоитахта устида турган гулдонга 
кўзингиз тушдими? Унга гуллар 
керак-ку! Шундоқ байрам куии 
сизга, хонадоиингизга ўзининг 
чиройини, латофатини, саҳовати- 
ни бағишлаётган рафиқангизга уч 
дона гул келтириш ёдиигизга 
келмабди-я! Ахир у тилла узук, 
гавҳар балдоқ сўрамаяпти-ку. Ўша 
уч доиа гул уни сиз билан яшаёт- 
ганидан рози қиларди-ку! Боши-

ии кўкка етказиб, юзига табас- 
сум ато этарди-ку! Қаранг, аёл- 
ларии кулдириш қаичалар 
осон, айни пайтда, қаичалар 
қийин экаи!

Келинг, мавриди экан, очиқ- 
часига гаплашайлик. Далалар-

чик Ватан, агар шу Ватан тинч 
бўлса, Ўзбекистои номли мам- 
лакат тинч бўлади, бой бўлса -  
бой бўлади. Аёллари улуғлан- 
ган оила, иззат-икром топгаи 
оила -  эиг нурли оила. Соғлом 
авлод ҳар томоилама муҳити со- 
ғлом оилада, соғлом онадан ту- 
ғилади. Йиллариинг муштарак- 
лигиии қаранг, бир-бирини 
тўлдиради.

Гоҳида аёлимиз ётиб қолган- 
да “новвот чой ичиб, ўраииб ёт”.

БАЙРАМ БАҲОНА...
да, корхоналарда, тадбиркор- 
ликда, тижоратда бугун аёллар 
банд. Далага чигит қадашдан 
бошлаб, то пахта хирмонларга 
уйилгунча улар далада. Бир 
қўли билан бешикни, бир қўли 
билаи дунёни тебратган аёл- 
нинг бугун “учинчи қўли” ти- 
рикчиликни ҳам тебратмокда. 
Масалаии чуқурлаштирмайлик; 
ҳамма нарсасини аёлнииғ ўзи 
тер тўкиб топаяпти, кийииаяп- 
ти, болаларини кийиитираяпти, 
хатто ўз эрларини йўлга сола- 
япти. 1998 йил “Оила йили”,
1999 йил “Аёллар йили”, 2000 
йилии эса “Соғлом авлод йили" 
деб эъзозланишииииг жуда чу- 
қур мазмуни бор. Оила -  ки-

“чарчагансан-да, дам олсанг, 
тузалиб кетасан", деб ўз иши- 
миз билан машғул бўламиз. Са- 
наторийларга йўлланмалар то- 
пилгаида, аксар ёлғиз борамиз. 
Чунки, аёлимизни ёнимизда 
олиб юришга... уяламиз-да. Юз- 
лари офтобда қорайгаи, чаноққа 
тегавериб қўллари ёрилган, 
неча йилдаи бери бўёқ кўрма- 
гаи лаблари қовжираган, кўзла- 
ри ҳорғин... Эркак зоти туғилиш- 
дан бепарво бўлса керак. Бўлма- 
са оилага, аёлга шунчалик ғам- 
хўрлик кўрсатилаяпти, аёлнинг 
хурсандлиги -  оиланинг байра- 
ми, дейилаяпти, аёлнинг кулгу- 
си -  қуёш кулгуси, дейилаяпти. 
Дилимизда яна аллақанча гап-

Эркакларга 
очик хат

лар бор. Буларни бир' оғиз сўз 
билаи айтай; “Қўш ҳайдамоқ -  
бормоқ-келмоқ, кетмон чопмоқ
-  олмоқ-солмоқ, ҳай-ҳай қур- 
син уйнинг иши” дейишади ма- 
шойихлар. Маиа шу уй иши, 
рўзғор ташвиши ҳам аёллар 
елкасида. Аёллар зилдай 
рўзғор халталарини ортмоқлаб, 
бозорма-бозор юришини шун- 
чалар хоҳлаймизми? Ахир аёл- 
нинг буюк вазифаси борку? Ал- 
лома шоиримиз Ғафур Ғулом 
айтмоқчи; “Яхши фарзанд ту- 
ғиб тарбиялаш ҳам катта илм". 
Ўзимизнинг лоқайдлигимиз би- 
лан бошқаларга ўрнак бўлма- 
япмизми?! Ахир XX аср тугаяп- 
ти, бизиинг бу “фазилатимиз" 
қачон барҳам топади?..

Азиз аёлларимиз, насиб этса 
бугуиги байрам дастурхони ат 
рофида сиз турмуш ўртоғингиз 
дан энг яхши сўзларии эшита 
сиз. Мабодо шундай бўлмаса 
келинг, бир аср кечирган яна 
бир йил узр этинг. Келгуси XXI 
асриинг биринчи баҳори, албат- 
та, бошқача бўлади. Бугунги 
гапларимни байрам баҳона ай- 
тиб ўтдим. Лекин, ўйлаб кўрсак 
арзийди. Шундай эмасми, азиз 
эркаклар?

Тем ур УБАЙД УЛЛО.

Ўғилой хо- 
ланинг биттаю 
битта ўғли 
бор. У ҳам 
бошқа туради. 
Хола қўрғонда 
якка. Бунга 
сабаб бирин- 
чидан, унинг 

I ■ тинимсиз очи- 
^  л и б -ё п и л и б  
^  турадиган ча- 

каги бўлса, 
иккинчидан , 
ў 3 и н и н г 
ё л ғ и з л и к к а

«1 ^  м о й и л л и ги .
I  1 Кўзининг оқу 

қораси Усмон 
' уйландию хо- 

ланинг чака- 
I  гига баттар 

қувват кирди. 
К е л и н и н и  

ҳуда-беҳуда тергаб, жан- 
жалнинг уруғини сепавер- 
ганидан ўғли Усмон битта 
болалик бўлганида, бошқа 
жой қилиб, шартта кўчиб 
кетди. Шундан кейин 
Ўғилой хола қўшнилари 
билан уришадиган одат чи- 
қарди. Айниқса, ён қўшни- 
си Валижон акалар хонадо- 
ни холадан безор. Валижон 
ака серфарзанд, серневара. 
Невараларидан биронтаси 
холанинг чорбоғига ўтиб 
қолдими, бас, камида бир 
кунлик диққатбозлик тайёр. 
Онасидан ҳар куни хабар 
олиб турадиган Усмон унга 
ётиғи билан тушунтурмоқ- 
чи бўлади. Аммо холага гап 
таьсир қилмайди. Кўпинча, 
у онасини кўргани келгани- 
да, Валижон акани ҳам зиё- 
рат қилади. Касби монтёр 
бўлгани учун ҳар сафар:

— Домла, электрдан ши- 
коятингиз йўқми? — деб ки- 
риб келади.

Ўқитувчиликдан нафақа- 
га чиққан Валижон ака чин- 
дан ҳам Усмоннинг домла- 
си. Бир вақтлар мактабда 
шу болага ҳам дарс бер- 
ган. Ҳозир “шу бола" кап- 
катта одам. Шунданмикин, 
домла-шогирд андак ҳазил- 
каш. Гоҳ-гоҳ, ҳеч кимга 
билдирмай, қиттак-қиттак 
улфатчилик ҳам қилиб ту- 
ришади.

Чиллаки чиллакини 
кўриб чумак уради, деган- 
ларидай шогирди Усмон 
ҳам Валижон аканинг худ- 
ди ўзи, уларнинг гавдала- 
ри ҳам ўхшаш: Усмон тоғ- 
дай, Валижон ака бургут- 
дай. Икковлари ҳам қоп- 
қора, зуваласи пишиқ одам- 
лар. Усмоннинг онаси бу- 
нинг акси, ориқ, заҳил, та- 
жанг. Бу, албатта, урушнинг 
оқибати бўлса керак. Бечо- 
ра Ўғилой хола эридан 
жуда ёш қолди. Ўғли Ус- 
мон беш ёшга тўлар-тўлмас 
уруш бошланди. Эри Умар 
ака эл қатори жангга кет- 
ди. Орадан икки йил ҳам 
ўтмай, қирқ учинчи йил ба- 
ҳорида, бутун олам оппоқ 
гулга бурканганида “қора 
хат" келди. Ўшанда Ўғилой 
хола нима кийса ярашади- 
ган, кўрганнинг кўзини куй- 
дирадиган йигирма етти 
ёшлик суқсурдай жувон 
эди. Битта ўғлини деб эр 
қилмади. Не-не азаматлар 
юборган совчиларни қувиб 
солди. Эрининг доғида куй- 
иб, пинҳона ёш тўкавериб, 
анордай тирсиллаган юзла- 
ри бора-бора бўздай 
оқариб, туршакдай сўлиди. 
Ўзи тажанг бўлиб қолди.

Бир куни қўшнилар ора- 
сида яна низо чиқди. Бунга 
Ўғилой холанинг жийдала- 
ри сабаб бўлди. Қўрғонга 
экилган ҳар бири чинор- 
дай-чинордай икки туп 
жийданинг баҳайбат шохла- 
ри Валижон аканинг томи- 
га эгилиб, бўғотни емира 
бошлаганига анча бўлган 
эди. Бундан жони ачиган 
Валижон ака холага ҳеч 
нарса демай, Усмонга 
ёрилди. Усмон аввал она- 
сининг қўрғонидан ташқа- 
ридаги ариқ бўйига ўн икки 
туп жийда экди. Кейин она- 
сига ётиғи билан тушунтир- 
моқчи бўлди:

— Ойижон, — деди у 
ялинчоқ оҳангда, — мана шу

жиидалар лаҳзада ҳосилга ки- 
ради.

— Барака топ, — деди она- 
си. — Отангнинг арвоҳини 
хушнуд қиладиган бўлдинг.

— Энди мана бу қари жий- 
даларни сал-пал чилпиймиз- 
да. ўзи ҳосили ҳам тортилиб, 
сутдан чиққан сигирдай бўлиб 
қолибди.

Онаси бир боғ қуриган 
қамишдай гуриллаб кетди:

— Нима, нима?! Отангнинг 
арвоҳини чирқиллатиб, а?! 
Буларни раҳматлик отанг эк- 
кан, биласанми?!

— Биламан, эшитганман, — 
деди Усмон босиқлик билан. 
— Лекин, домлага ҳам қийин. 
Ишонмасангиз нарвон қўйиб 
берай. Чиқиб кўринг. Жийда- 
ларингиз томга ётиб олибди. 
Бунинг устига ўша томга ётиб 
олган шохлари қуп-қуруқ. 
Ўтиндан бошқага ярамайди. 
ўша шохларни кесиб ташла- 
сак — олам гулистон. Кабоб 
ҳам куймайди, сих ҳам.

Қани энди кампир тушун- 
са! Иўқ, икки оёғини бир этик- 
ка тиқиб туриб олди. Овози- 
ни баралла қўйиб, Валижон 
акани қарғашга тушди. Буни 
Валижон акалар эшитди, ал- 
батта. Бундан мулзам бўлган 
Усмон лом-мим демай, она- 
сцнинг жағи тинишини кутди. 
Хола ҳали-бери тинадиган 
эмас эди-ю “Ассалому алай-

Ҳ и к о я
кум, яхшилар!” — деб кириб 
келган дастурхончи кампир 
Усмоннинг жонига малҳам 
бўлди. Усмон фурсатдан фой- 
даланиб, гапни узокдан бош- 
лади.

— Ойи, — деди у вазмин 
овозда, — майли, сизнинг 
айтганингиз бўлсин. Жийда- 
ларингизнинг битта баргини 
ҳам юлмайман.

Ўғилой хола ўғлининг бу- 
нақа тўсатдан ўзгариб қоли- 
шини хаёлига келтирмаган, 
иложи бўлса бу машмаша ка- 
мида ярим соат давом этиши- 
ни истар эди. У бунчалик 
кутилмаган ўзгаришдан ҳанг- 
манг бўлиб, Усмонга тикилиб 
қолди. Онасининг бу ҳолати- 
ни кўрган Усмон қувониб кет- 
ди. “Енгдим!” — деб ўйлади 
у. Кейин ҳужумга ўтди:

— Лекин, бегуноҳ Валижон 
акамни бекорга ҳақорат қил- 
дингиз. Ахир у киши ҳам ота 
қадрдоним, ҳам таьлим бер- 
ган устозим бўлсалар...

Дастурхончи кампир ҳам 
унинг га.пини тасдиқлаб, бош 
ирғаб турди. Усмон дастур- 
хончига юзланиб, гапида да- 
вом этди:

— Сиз гувоҳ бўлинг хола, 
— кейин онасига юзланди: — 
Гап шу, ойи, Сизга уч кун 
муҳлат. Шу уч кун ичида мен- 
га одам юбориб, “Ўғлим кел- 
син, жийдаларимнинг кесила- 
диган шохини кессин” , — 
десангиз дедингиз, бўлмаса 
Валижон акам икковимиз ду- 
ойи бад қиламиз. Унда мана 
шу икки туп жийда таг-томи- 
ри билан қуриб қолади.

Бу гапдан Ўғилой хола бир 
хил бўлиб кетдию шаштидан 
тушиброқ пичинг қилди:

— Ҳо-о!.. Нима, сенлар ав- 
лиёмидиларингки, дуойинг 
ҳам, қарғишинг ҳам ўтавер- 
са?

— Авлиё эмасмиз, — деди 
Усмон. — Лекин дилимиз пок. 
Шуни билиб қўйинг. Сиз гу- 
воҳсиз, хола.

У бошқа ҳеч гап демай, 
секин-секин юриб чиқиб кет- 
ди.

Орадан тўрт кун ўтди. Ўрик 
тагидаги супада радионинг 
ашуласига маст бўлиб, теб- 
раниб ўтирган Валижон ака 
Уғилой холанинг чийилдоқ 
овозини эшитиб сергакланди.

— Ахир мен ҳар йили хал- 
та-халта жийда сотиб сени 
боққанман, — дерди хола. — 
Бу жийдалар соғин сигир-ку!

Кейин Усмоннинг босиқ 
овози зшитилди:

— Соғин сигир эмас, қисир 
сигир . Бу жийдаларингиз 
ошини ошаб, ёшини яшаб, 
қариб-чириб ўлай деб туриб- 
ди. Бултур шу икки тупдан 
ҳаммаси бўлиб сал кам уч

кило ҳосил 
олган эдингиз, 
эсингиздами?!

“Усмон ҳақ,
— деб ўйлади 
Валижон ака.
— Аммо бу 
кам п и р ш о га  
гап уқдириб 
бўлармиди...”

“Кампиршо- 
нинг овози 
негадир дар- 
ров тиниб қол- 
ди. Бироздан 
кейин эшик- 
дан гурсиллаб 
Усмон кириб 
келди. У сир 
бой бермас- 
ликка тири- 
шиб, ҳар са- 
фаргидай:

— Домла, 
электрдан ши- 
коятингиз бор- 
ми? — деди 
сал о м -ал и к- 
дан сўнг.

— Шикоя- 
тим бор, — 
деди домла. —
Электр сими- 
ни жийдага улаб, сал-пал 
қуритишнинг иложи бор- 
микин?

— Ундан осонроқ йўли- 
ни топганман, — деди Ус- 
мон. — Ароғингиз борми?

— Бор, — деди Валижон 
ака. — Нима қиласан?

— Ароқни нима қилади 
одам? Ичади-да.

Валижон ака уйдан бир 
шиша “Экстра" билан кат- 
та пахта гулли пиёла олиб 
чикди.

— Тўлдириб қуйинг, — 
деди Усмон қадрдон дўсти- 
га буюргандай.

Валижон ака тўлдириб 
қуйди.

— Ўзингизга ҳам.
— Мен ичмайман, — 

деди Валижон ака. — қон 
босимим ошиб турибди.

Усмон пиёлани бир кўта- 
ришда қуритди. Ўрикнинг 
пастки шохидан бир дона 
довучча олиб, ғарчиллатиб 
чайнади.

— Кечирасиз, Валижон 
ака, — деди сўнг. — Ҳозир- 
ча хайр.

У шундай деб чикди кет- 
ди . Валижон ака собиқ 
шогирдининг дилида не 
ният борлигини билолмай 
изига тикилганича қолди.

Усмон шу кетганича уч 
ой кўринмади. Бу орада 
жийдалар аста-секин қурий 
бошлади. Улар батамом 
қовжираб, саксовул тусига 
кирганида, бу ҳакдаги ха- 
бар бутун қишлоққа ёйил- 
ди. Шунда Валижон ака- 
нинг эшигида Усмон пай- 
до бўлди.

— Домла, электрдан 
шикоятингиз йўқми? — деб 
кириб келди у хурсанд 
қиёфада.

— Электрдан хурсанд- 
ман, — деди домла жийда- 
ларга ишора қилиб. — Ку- 
чини кўрсатди.

Бироздан кейин чой ус- 
тида сўради:

— Буларни қанақа қилиб 
қуритдинг?

— Дуо билан, — деди 
Усмон сирли оҳангда.

Икковлари қотиб-қотиб 
кулишди.

— Бир нарсага ҳайрон- 
ман, — деди бироздан кей- 
ин Валижон ака. — Ойинг 
жийдаларнинг қуриб қол- 
ганига ачинмайди шекил- 
ли, бу ҳакда ҳеч оғиз оч- 
майди. Биз билан анча 
тотув бўлиб қолди. Нева- 
раларимга ҳам меҳрибон.

— Жийдаларнинг дуо би- 
лан қуриганига ишониб 
юрибдилар, — деди Усмон 
эшитилар-эшитилмас овозда.

— Жийдалар онанг учун 
хотира эди-да , — деди 
Валижон ака хўрсиниб. — 
Барибир юрагим ачишади. 
Лекин, кўзим тушиб қол- 
ди, ариқ бўйидаги ўн икки 
туп жийда шовдираб туриб- 
ди. Баракалла.

Валижон домла унинг 
елкасига қоққанида, Ус- 
моннинг вужуди жимир- 
лаб кетди.

А зи з  А Б Д У Р А З З О Қ .

цизиц РАҚАМЛАР СИНОАТИ
I XIII асрда яшаган машҳур сайёҳ Марко 

Поло Хитойга боради. У мамлакатнинг 
1 ниҳояда бойлигидан хдйратга тушади. Уни 
I ифодалаш учун мавжуд рақамлардан фой- 
' даланишнинг иложи бўлмагач, “мил- 
I лион” сўзини ўйлаб топган. Бироқ, мил- 
I лион сўзи ҳэм сўнгги энг катта рақамни 
’ билдирмайди. Бу рақамлар ниҳоятда кат- 
I тадир. Буни эътиборингизга тақцим эти- 
I лаётганлари кўрсатиб турибди.
' Миллион бир рақамининг ёнидаги нол- 
I лар сони олтитатилиги билан и^юдалана- 
I ди. Миллиард рақамида эса бирнинг ёнида
* туққизта ноль бўлади. Триллионда ўн ик- 
( кита, квадрилонда 15та, квингилонда 18та, 
I секстилонда 22та, септилонда 24та, окти-
* лонда 27та, нонилонда ЗОта, децилонда

ЗЗта, унидецилонда Збта, дедецилонда 
39та ноль бўлади. Бундан кейинги рақам- 
лар номи йўқ. Мавжуд рақамлар ҳам квад- | 
рилондан бошлаб деярли қўлланилмайди. | 

Миллионнинг ўзи ҳам қанча катта сон 
эканлигини тўла тасаввур қилиш учун қуй- 
идаги қизиқарли рақамларни ҳам келти- 
риш мумкин: инсон миллион қадам юрса, 
600 километр йўл босган бўлади;

бир қатор саф тортган бир миллион киши 
250 километрча, масофани эгаллар эқан;

ангишвонада бир миллион марта олин- 
ган сув қарийб бир тонна бўлади;

миллион бетли китобнинг қапинлиги 50 
километрга етади;

эрамиз бошлангандан буён ҳали мил- 
лион кун ўтганича йўқ.

/й- I 
I 
I 

Ш У  ЙИЛ бацорда Э р о н  са ф ар и д а  бўлганим да  
дўстларим каминага шоира Парвин Эҳтисомийнинг 
“Д евон”ини лутфан такдим этишди. Шоиранинг Таб- 
ризда зиёли инсон, шеърият билимдони, ақл-зако- 
ват соҳиби Мирза Юсуфхон Эҳтисоммулкнинг хона- 
донида туғилиб, вояга етганидан хабардор эдим .

У ёшлигиданоқ меҳри- 
бон отасининг ёрдамида 
ф о р с  ар аб  ад а б и ёти н и  
чуқур ўрганиб, шеърлар 
ёзишни машқ қила бош- 
л а й д и . А р а б , и н гл и з , 
ф ранцуз тилларини му- 
каммал эгал ла й ди . Теҳ- 
рондаги Америка колле- 
жини ту га ти б , шу ерда 
хи зм ат қила бош лайди . 
Й игирм а сакки з  ёш ида 
амакисининг ўғли билан 
севишиб, турмуш қуради- 
лар. Бу даврга келиб, у 
таниқли шоирага айлан- 
ган эди . Унинг ҳурлик, 
адолат учун кураш ғояла- 
ри билан суғорилган шеъ- 
рлари халқ ўртасида ма- 
шҳур бўлиб кетган эди.

Аъёнлар уни сар о йга  
даъ ват қилиб, м устабид 
тузум ни улуғлаш га чор- 
ладилар . Ш оира бу так- 
лиф ни  қатъиян рад  эт- 
га ч , у н и н г бош и узр а

қора булутлар қуюқлашди. 
У н га  а с о с с и з  а й б л а р  
қўйилиб , таъ н а тош лари

ман йўқ қилинган бўлса- 
д а , мухлислар ва халқ қал- 
бида мангу қолган иккин- 
чи умри бош ланган эди . 
Халқ  эъ зо зи д аги  ш оира- 
нинг шеърлари м амлакат- 
даги  барча хонадонларга 
кириб борган, мактаб дар- 
с л и к л а р и га  к и р и ти л га н . 
Қум ш аҳридаги м уқаддас

м а ъ л у м . Ам м о м у то л а а  
қилиб турганим — бу бир- 
биридан ажойиб, ўта  ши- 
рали, кўнгилга ҳузур ба- 
ғи ш л о в ч и , и д р о к л а р н и  
т и т р а т г у в ч и  м и с р а л а р  
мени гулистондан бўстон- 
га , бўстондан гулисто нга  
етаклар  эди . Ҳаёлот ола- 
мида азиз-авлиёлар  мас-

Сураган эдинги:^

отилди. Боз усти га , шаъ- 
нига доғ туширувчи иғво- 
лар тарқатилди . Ғанимлар 
ш ум  н и я т л а р и га  е т и б , 
унинг турмуш ини бузиш- 
га эриш дилар . У севимли 
турмуш  ўртоғи билан аж- 
ралиш ди. Бу маломатлар- 
дан оғир д ар дга  чалинди, 
касалхон ага  туш ди . Ёвуз 
ниятли  киш илар  уни бу 
ерда ҳам тинч қўймади- 
лар . Унинг пайига туш иб, 
охири  б о ш и га  е тд и л а р . 
Халқни севим ли шоираси- 
дан жудо қилдилар. У жис-

зиёратгоҳ — “Ҳ азрат Маъ- 
сум а” маж муасида шоира 
учун алоҳида хона ажра- 
ти л га н . М иннатдор  халқ 
ҳар  қун, ҳар  дақиқа  бу 
м а с к а н г а  к е л и б , ун и н г 
руҳини шод қилади. Пар- 
вин Эҳтисом ий “Д евон”и- 
ни ажиб бир сам им ият ва 
хуш ҳоллик билан қўлим- 
га олиб, туни билан миж- 
жа қоқмай ўқиб чиқдим. 
Ф о р с  ш еъриятининг маз- 
мундорлиги ва мусиқавий- 
лиги ҳар қандай инсонни 
ҳайратга солиш и ҳам мага

кани Хуросонга бориб кел- 
га н д е к  с е з д и м  ўзи м н и . 
“Д евон” худди Хуросон шо- 
ираларининг шевасида ёзи- 
либ ди . Парвинхонимнинг 
табаррук шеърларини ўқиш- 
га мушарраф бўлган инсон 
гоҳо ўзини Носир Ҳисрав 
ҳузурида, гоҳо Мулла Жало- 
лиддин Балхий бўстонида, 
гоҳо' Абдураҳмон Ш омий 
дарсхонасида кўради. Ай- 
рим мисраларнинг равон- 
лигини, ихчамлигини, то- 
шиб турган ҳикматларига 
қараб тур и б  Ш айх Саъ-

ди й га , Ҳофиз Ш ерозий- 
га ўхш атги н ги з келади . 
П а р в и н хо н и м н и  Э р о н  
ш о и р а л а р и н и н г  ою - 
қуёши д есам  арзийди .

Аёллар ҳар қандай жа- 
мият тараққиётининг бош 
о м и ллар и дан  б и р и ди р . 
Аёлларсиз ҳаёт ҳувиллаб 
қолган бўлур эди . Улар 
ҳамма жойда бахт-саодат 
ва қувонч м а н б а и д и р . 
П айғам барим из М уҳам- 
мад М устафо саллоллоҳу 
алайҳи  ва са лл ам  “Улуғ 
инсонларгина аёл зотини 
эъзозлайди” , деб айтган- 
лар . Парвинхоним Эрон 
халқининг ифтихоридир. 
Унинг баракали ижоди ва 
ҳаётини ўзбек мумтоз ада- 
биётининг беназир ваки- 
лалари Зебуннисо, Ноди- 
рабегим, Анбар отин ижо- 
ди ва ҳаётига қиёсласа 
б ўлади . Улар  ўр та с и д а  
ўхшашлик ва муштараклик 
яққол қўзга ташланиб ту- 
р а д и . У л а р н и н г бари  
одам ва олам безагидир.

М и р за  Анвар  
КА РИ М О В .

А и б о с л а р

И Р О Л И Ч А С И

Габриел Шанел- 
нинг номи жаҳон 
модали кийимлари 
тарихида энг машҳу- 
ри ва унутилмаслари- 
дан саналади. У би- 
ринчилардан бўлиб 
бугунги кунда “Мо- 
д елл ар  уй и ” деб  
номланувчи ажойиб 
даргоҳга асос солди. 
Габриел  қўллаган  
услуб минглаб аёл- 
лар учун гўзаллик- 
нинг олий даражаси 
бўлди. Унинг кўйлак 
ва костю м ларини 
Америка ва Оврупо- 
нинг энг танноз хо- 
нимлари кийишган. 
“Шанель 5” атири- 
чи? Уни бир марта 
ҳидлаган  аёл бир 
умр маст бўлса, ажаб 
эмас.

1954 йилнинг 5 
ф евраль куни Па- 
рижнинг Рис Комба- 
ли кўчасини тумонат 
одам босди. Шу куни 
Шанель ўзининг янги 
либосларини намойиш этар 
эди. Ҳамма ҳайрат ва ҳавас 
билан модалар қироличаси- 
га қарарди. Шанель эса, 
бундан 40 йил бурунги ма- 
вқеини ўйларди. У паст та- 
бақадан чиққан эд_и-да. 
Мусофир бир савдогарнинг 
черковда туғилган қизи, ўн 
йиллик жаҳонгашталикдан 
сўнг, яна ўзини намоён 
зтаётганди...

...Қирқ йил аввал у Эть- 
ен Болсеннинг ётоқхонаси- 
да ўй сургани-сурган эди. 
Дугонаси арзимаган ақча 
берарди. У учма-уч тирик- 
чиликка ҳам етмасди. Кўча- 
да ўзи тиккан костюм-шим- 
да сайр этгани учун одам- 
ларнинг нафратига “сазо- 
вор” бўлди. Янгиликка им- 
тилган эди , мана аҳвол. 
Унинг ҳолатини кўрган Эть- 
ен деди: “Габриел, шляпа

“АГАР, дунёда биттагина аёл бўлса ҳам, зар- 
гарга доимо иш топилади”, деган экан бир до-  
нишманд. Чиндан ҳам аёлнинг еди-ичдиси, бор- 
ди-келдиси, энг муҳими кийдиси бор. Эркаклар- 
ку, битта костюмни авайлаб уч-тўрт йил кияр, 
лекин, аёл ҳафтасига янги- бир кўйлак киймаса  
аёл бўладими?! Шунинг учун ҳам, нима кўп че- 
вар зоти кўп, нима кўп янги русумларни, урф- 
ларни ўйлаб топадиган усталар кўп. Шунинг учун 

ҳам, бугунги кунда Бурда, 
Шанель, Нино Риччи, Диор  
си н га р и  н ом ла р  Ш ар қу  
Ғарбда маълум ва машҳур. 
Бугунги сўзим и з модалар  
қироличаси Шанель хоним  
ҳақида.

қилгани билан қизикди. Худ- 
ди ўшанақасидан топиб бе- 
расан, деб Ш анелга шарт 
қўйди. Ротшильд хоним Габ- 
риелга чинакам омад эшиги- 
ни очиб берди. Унинг буюрт- 
мачилари сони тобора ошиб 
борарди. Ҳатто, Игорь Стра- 
винский ва Ида Рубинштейн- 
лар билан ҳам таништириш- 
ди. Габриель хоним яқинда

XX асрнинг сунгги

тикиб кўрсанг, қандай бўлар 
экан?” “Қаерда тикаман?” “Па- 
риждаги квартирам энди се- 
ники бўлади”. Хуллас, “Ша- 
нель” деган дўкон Довилл 
шаҳрида очилди. Довиллга 
бойваччалар кўп ташриф бу- 
юришарди. Аввалига эрмак 
учун, кейин ишқибозлиқцан 
дўкондан аслзодаларнинг 
оёғи узилмай қолди. Айниқ- 
са, инглиз Артур Кейпел де- 
ганлари гўзал Габриелга ёқиш 
учун шляпаларни харидор- 
ларга мақгагани-мақтаган эди. 
Шанелни қўллаш учун катта 
маблағ ҳам ажратди. Уй со- 
тиб олиб, такдим этди.

Кунлардан бир кун Рот- 
шильд хонимга шахсий тикув- 
чиси Пол Пуаре ёқмай қол- 
ди . Бойвучча Ш анелнинг 
дўконига келди. Бу ерга таш- 
риф буюрган соҳибжамол 
Айседора Дункан нима харид

мана ман деган эркаклар 
унинг оёғига бош уришини 
ҳис қилиб турарди. Шундай 
бўлди ҳам. Парижнинг олий 
қатламига мансуб кишилар 
зи ёф ати  ую ш тирилганда , 
Ш анель салкам либослар 
қироличаси бўлиб улгурган- 
ди. Унинг сирли жиЛмайи- 
шига ҳамма асир эди. Зиё- 
фатда Габриель бўйнидаги 
дурларнинг ипини атайлаб 
узиб юборди. Дурлар ер би- 
лан битта бўлди. Буни қаран- 
гки, мана ман деган аслзода- 
лар уларни эмаклаб қидириб 
кетди. Орадан ярим соат 
ўтар-ўтмас Шанелнинг қўли- 
да 15та ҳақиқий, қимматбаҳо 
дур турар эди. Габриелнинг 
бўйнидагиси эса сунъий эди. 
Гўзалнинг қўнглини олиш учун 
ҳамма серҳиммат жаноблар 
ўзининг ёқуту гавҳарларини 
унинг қўлига тутқазишди.

“Шанел-5” атри яратилгач, 
Габриель жаҳоннинг энг дон- 
гдор, бойвачча аёлига айлан- 
ди . Рус князи, севгилиси 
Дмитрий Павлович кўпдан 
бери атирлар салтанатига 
эга бўлишни орзу қилаётган 
аёлнинг ҳузурига кимёгар 
Эрнест Бони олиб келди. Бир 
неча ойдан кейин эса, Бони 
Шанелга бир қанча атирлар-

ни совға қилди. Шанель 
санаб, бешинчи идишдаги- 
сини маъқул деб топди. Гап 
атирнинг ниҳоятда ўткирли- 
гида ҳам эмасди. Шунчаки 
Габриель беш рақамини 
яхши кўрарди. “Шанель-5” 
унга 15 миллион доллардан 
кўпроқ даромад келтирди. 
Рус князининг қилган яхши- 
лиги учун эса саховат би- 
лан ҳақ тўлади: жуда катта 
маблағни унинг ҳисобига 
Швейцария банкига ўтказди.

Иккинчи жаҳон уруши 
йилларида Габриель немис 
йигити Ханс Динклагени 
севиб қолгани учун Париж- 
дан кетишга мажбур бўлди. 
Ахир душманингни севсанг, 
уйдагилар қараб турармиди!
У анча йиллар хорижда 
юриб, 50-йилларда яна Па- 
рижга қайтди.

.. Ўша 1954 йилнинг 5 
февралида Габриел Шанель 
ўзининг янги либослар тур- 
кумини ортиқ намойиш қила 
олмаслигини фаҳмлади. У 
Швейцарияда яшаб юргани- 
да фаранглар янги усталар 
— Живанши, Диор, Болон- 
сиагларнинг маҳорати ила 
дунёга келган кийим-бош- 
ларни кийиб, башанг юри- 
шарди. Унинг оддийлиги 
билан бир пайтда шов-шув- 
га сабаб бўлган кўйлақпари 
бугун эскирган, урфдан қол- 
ган эди.

Баҳорда эса , унга яна 
омад кулиб бокди. Амери- 
каликлар унинг атири ва 
либосларини кўқларга кўта- 
ришди. Шанелга мижозлар 
қайтиб келишди. Жаҳон- 
нинг машҳур юлдузлари яна 
унинг эшигидан кириб-чиқ 
бош ладилар. Ш анелнинг 
фирм а б елгиси  бўлган , , 
ҳозирги кунга қадар бетак- 
рор дид рамзи бўлиб келаё- • 
тган “С ” ҳарфи бор либос- 
лар ҳали ҳам харидоргир.

1971 йилдан бери дунё 
Шанель хонимсиз яшамоқца.
У “яратган либосларим, атир- 
ларим яшаб қолса эди”, деб 
орзу киларди. Либослар кяро- 
личасининг ниятлари рўёбга 
чиқци. Унинг қўли теккан, 
беқ 1̂ёс хаёлоти билан ярал- 
ган либослар XXI аср бўсаға- 
сида ҳам ўз кдцрини заррача 
туширгани йўқ.

Тем ир Й ЎЛ Д О Ш ЕВ .
СУРАТЛАРДЛ: кимёгар Бо 

ва “ Шанель-5” атири.

т п  Об-ҳавони кузатиш бош бошқарма- 
сидан хабар қилишларича, 8-12 март 

2»'' /  кунлари пойтахтимиз ва Тошкент ви-
^ 1  лоятида об-ҳаво илиқ ва фараҳли бўла- 

ди. Фақат шу даврнинг ўрталарига бо- 
риб, айрим ҳудудларда ёмғир ёғиши 

эҳтимоли бор. Ҳарорат кечалари 1- 6, кундуз кунлари эса 
15-20 даража атрофида илиқ бўлади.

Азиз аёллар! Баҳор байрамингиз сермазмун ва яхши 
кайфиятда ўтишига тилакдошмиз.

Тошкент вилоят “Тадбиркор” банкининг Янгийўл бўлими 
ТУГАТИЛАДИ

Даъволар бир ой давомиДа, Янгийўл банки биносида фаолият 
кўрсатаётган тугатиш комиссиясида кабул қилинади. Телефон- 
лар: (8-260) 22-137, 23-694. ___________________________ _

Г

I 
I 
I 
I
I ___________________
I  Берлин шахрида ўтказил-

| ган учрашув бутун Германи- 
ядан йиғилган бокс ишқи- 

Iб о зл ар и  билан гавжум 
I  бўлди. Мусобақа бошлани- 
Iш и д а н  олдин ўтказилган

АРТУР ГРИГОРЯННИНГ 
НАВБАТДАГИ ҒАЛАБАСИ

Ўзбекистонлик таниқли боксчи Артур Григорян жа- 
ҳон чемпиони унвони учун профессионаллар ўрта- 
с и д а  ўтказилган м усо б а қ а д а  Италия чем пиони  
Сандро Казомоника устидан галаба қозонди.

матбуот анжуманида Сандро 
Казомоника профессионаллар 
ўртасида ўн марта жаҳон чем- 
пиони Артур Григорянни ен- 
гишига ишончи комил экан- 
лигини маълум қилган эди.

ЖАНГОВАР
ДУРАНГ

ЎЗБЕКИ СТО Н кубоги 
мусобақаларининг чорак 
финал учрашувлари ўтка- 
зилди. Унда вилоятимиз- 
нинг икки вакили иштирок 
этди. “Дўстлик" Наманган- 
да “Навбаҳор" билан баҳс- 
лашди. Ўйиннинг дастлаб- 
ки дақиқаларидан ҳар икки 
жамоа ҳужумга ташланди. 
Лекин биринчи бўлиб 
“Дўстлик" жамоасининг 
омади келди. Улар бирин- 
чи бўлимда майдон эгала- 
ри дарвозасини икки мар- 
та ишғол қилдилар. 
Тўпларни Абдуқаҳҳор Маь- 
руфалиев ва Павел Кайго- 
родовлар киритдилар.

Иккинчи бўлимда эса 
майдон эгалари қарши 
ҳужумга зўр бериб, учра- 
шувнинг сўнгги дақиқала- 
рида ҳисобни тенглашти- 
ришга муваффақ бўлдилар. 
Кескин курашлар остида 
ўтган баҳс 2:2 ҳисобида 
жанговар дуранг билан 
якунланди.

Тошкентда ‘‘Пахтакор" -  
“Насаф”ни қабул қилди. Бу 
ерда ҳам ҳисобни меҳмон- 
лар очдилар. Ўйиннинг 
сўнгги дақиқаларида эса 
“Пахтакор" жамоаси ҳужум- 
чиси Нурматов жарима 
тўпини қойилмақом бажа- 
риб, ҳисобни тенглашти- 
ришга эришди.

“Нефтчи" ўз майдонида 
Ангреннинг “Семурғ” жамо- 
асини қабул қилди. Ўйин 
майдон эгаларининг устун- 
лигида ўтди ва 4:0 ҳисо- 
бида якунланди.

Самарқанддаги учрашув- 
да ҳам йирик ҳисоб қайд 
этилди. Майдон эгалари 
“Сўғдиёна" дарвозасига 7 
га жавобсиз тўп киритди- 
лар. Муҳсин Муҳамадиев 4 
та тўп муаллифи бўлди. 
Ўзбекистон Кубогининг 
жавоб учрашувлари эртага 
9 март куни ўтказилади.

Талъат Ю С УП О В.

ФУТБОЛЧИ
ХОТИРАСИГА
Тошкент шаҳар ҳоким- 

лигининг қарори билан аф- 
сонавий ўзбек футболчиси 
Ҳамид Раҳматуллаевнинг 
хотираси абадийлаштирил- 
ди. Футболчи яшаган ва 
ҳозирги пайтда оиласи 
ҳамда дўстлари истиқомат 
қилаётган Эски Шаҳардаги 
кўчалардан бирига унинг 
номи берилди.

-  Мен бундан буён ус- 
тозим ва дўстим Ҳамид ака 
Раҳматуллаевнинг номи 
билан аталадиган кўчада 
яшашимдан бахтиёрман, -  
дейди “Пахтакор” коман- 
дасининг фахрийси Тўла- 
ган Исоқов. -  У ўзидан 
нафақат ажойиб футболчи, 
балки ишончли ва содиқ 

^ д ў ст  деган яхши хотира 
қолдирди.

Сандро Казомониканинг 
мухлислари тўққизинчи ра- 
ундгача италиялик чарм 
қўлқоп устаси ўз сўзининг 
устидан чиқади, деган умид- 
да эди. Бироқ, тўққизинчи 
раунднинг иккинчи минути- 
да Артур Григорян ўз рақи- 
бини нокаутга учратиб, про- 
фессионаллар ўртасида ўн 
биринчи марта жаҳон чем- 
пиони бўлди.

(Ў з А ) .^

М уа сси с :
ТОШКЕНТ ВИЛОЯТИ 

ҲОКИМЛИГИ

Бош муҳаррир 
Фат ҳиддин  

М УҲИ Д Д И Н О В

М а н ^ н м н ^ :

700000, Тошкент шаҳри, 
Матбуотчилар кўчаси, 32.

х а т л а р  ва о м м а в и и  иш лар  
б ў л и м и : 1 3 3 -4 0 -4 8  
Эьлонлар:1 3 3 -4 0 -4 8 , 
1 3 6-57-27 .

•  Эълон ва билдирув- 
лардаги факт ҳамда далил- 
ларнинг тўғрилиги учун рек- 
лама ва эьлон берувчилар 
масъулдир.

Рўйхатдан ўтиш тартиби: №8. Буюртма Г-185. Ҳажми -  2 табоқ, офсе+ усулида босилди, қоғоз бичими А-2. Саҳифаловчи:Музаффар ҚЎЧҚОРОВ. Адади 14.669 нусха.

